
Ri San Pablo nutek el rutzil quiwech ri kachꞌalal

1  1 Riyin ri Pablo, yin jun rusamajel ri Jesucristo. Ya cꞌa ri Dios ri 
xisiqꞌuin (xinoyon) riche (rixin) chi xinoc apóstol. Ri Dios xiruchaꞌ 

cꞌa riche (rixin) chi ntzijoj ri lokꞌolaj ruchꞌabel ri niyaꞌo colotajic 2  ri 

Ri wuj ri xutzꞌibaj ri 
apóstol San Pablo chique ri 
kachꞌalal ri yecꞌo pa Roma

Wuj ri xutzꞌibaj ri apóstol San Pablo chique ri kachꞌalal ri yecꞌo pa tinamit 
Roma. Tek xutek re wuj reꞌ cꞌa ma jane tibe chiquitzꞌetic ri quiniman chic ri Dios 
ri yecꞌo chupan ri tinamit riꞌ. Riyaꞌ nubij chi cꞌo ruraybel chi nibe chiquitzꞌetic. 
Re wuj reꞌ nubij chi ri Pablo nrajoꞌ chi ri kachꞌalal can ta nichꞌobotej jabel 
chiquiwech ri achique rubanic chi niquil ri colotajic y queriꞌ can xquecowin 
xtiquicꞌuaj ri cꞌacꞌacꞌ cꞌaslen ri xuyaꞌ ri Dios chique.

Chupan ri tanaj 1 mocaj 18 y napon cꞌa pa mocaj 36 chare ri tanaj 11, nichꞌo chrij ri 
cꞌacꞌacꞌ tijonic ri xuyaꞌ ri Jesús. Ri Pablo nubij chi quinojel ri winek yecꞌo chuxeꞌ 
ruchukꞌaꞌ ri mac, y rumariꞌ chi can rajawaxic wi chi yecolotej pa rukꞌaꞌ ri mac. 
Yacꞌa ri winek, wi can niquicukubaꞌ quicꞌuꞌx riqꞌui ri Jesús, ri Dios can nucuy wi cꞌa 
ri quimac y nuben chique chi majun chic quimac yetzꞌetetej ruma Riyaꞌ. Y ri winek 
ri can niquicukubaꞌ quicꞌuꞌx riqꞌui ri Jesús, niquil jun cꞌacꞌacꞌ cꞌaslen y majun chic 
ruchukꞌaꞌ ri mac pa quiwiꞌ. Ri Dios can nuyaꞌ jun uxlanibel cꞌuꞌx chique, ruma can 
niquinimaj ri nubij ri Lokꞌolaj Espíritu chique. Ri Pablo nubij chukaꞌ chi ri israelitas 
ruma chi xa ma xquinimaj ta chi ri Jesús yariꞌ ri tzujun (sujun) pe ruma ri Dios, 
rumariꞌ tek ri nicꞌaj chic winek ri ma ye israelitas ta xquil ri colotajic. Pero cꞌo na 
jun kꞌij tek ri israelitas xtikꞌax chiquiwech chi ri Jesús yariꞌ ri nicolo quiche (quixin).

Ri tanaj 12 mocaj 1 y napon cꞌa pa mocaj 13 chare ri tanaj 15, nukꞌalajsaj 
chkawech ri achique rubanic chi yojbiyin chupan ri cꞌacꞌacꞌ cꞌaslen ri 
xuyaꞌ ri Dios chake. Y riche (rixin) chi yojcowin yojbiyin chupan ri cꞌacꞌacꞌ 
kacꞌaslen rajawaxic chi cꞌo ri ajowabel pa tak kánima.

Y chupan ri tanaj 15 mocaj 14 y napon cꞌa pa mocaj 27 chare ri tanaj 16, ri 
Pablo nubij chi nrajoꞌ nikꞌax el quiqꞌui ri aj Roma tek nibe pa ruwachꞌwlef España 
y nutek chukaꞌ el rutzil quiwech ri kachꞌalal.

rutzujun (rusujun) ojer ca y tzꞌibatal ca cuma profetas ri xekꞌalajsan 
ri ruchꞌabel. Riyeꞌ can quitzꞌiban wi ca a chupan ri lokꞌolaj ruchꞌabel ri 
Dios, ri xbix chique ruma ri Dios. 3  Y ri xubij ri Dios chique, can chrij 
wi cꞌa ri Rucꞌajol xchꞌo wi, y ri Rucꞌajol riꞌ yariꞌ ri Kajaf Jesucristo. Y 
tek ri Jesucristo xpe waweꞌ chuwech re ruwachꞌulef, xoc winek achiꞌel 
riyoj, y Riyaꞌ jun chique ri ye riy rumam ca ri rey David. b 4  Pero can 
xkꞌalajin chukaꞌ chi can Rucꞌajol wi ri Dios, y can cꞌo nimalaj uchukꞌaꞌ 
riqꞌui. Queriꞌ xkꞌalajin tek xbecꞌastej pe chiquicojol ri caminakiꞌ, c ruma 
ri Espíritu ri cꞌo riqꞌui can lokꞌolaj wi achiꞌel ri Lokꞌolaj Dios. 5  Y Riyaꞌ 
can xuyaꞌ cꞌa ri utzil pa kawiꞌ quiqꞌui ri nicꞌaj chic wech tak apóstoles 
y xuben chake chi xoj-oc apóstoles. d Queriꞌ xuben chake ruma xrajoꞌ 
chi pa rubiꞌ Riyaꞌ nikatzijoj ri ruchꞌabel riche (rixin) chi ninimex cuma 
quinojel ri winek pa ronojel ruwachꞌulef. e 6  Y ri Jesucristo xixrusiqꞌuij 
(xixroyoj) f chukaꞌ riyix riche (rixin) chi xixoc riche (rixin) Riyaꞌ.

7 Y re wuj reꞌ ntek cꞌa el chiwe iwonojel riyix kachꞌalal, ri yixcꞌo pa 
Roma. Ri Dios sibilaj yixrajoꞌ y rumariꞌ xixrusiqꞌuij (xixroyoj) riche (rixin) 
chi xixoc lokꞌolaj tak ralcꞌual. Y ya ta cꞌa ri utzil y ri uxlanibel cꞌuꞌx ri nuyaꞌ 
ri Katataꞌ Dios y ri Ajaf Jesucristo ri xticꞌojeꞌ pa tak iwánima chiꞌiwonojel.

Ri San Pablo nrajoꞌ cꞌa nibe chiquitzꞌetic ri kachꞌalal ri yecꞌo pa Roma
8  Nabey nmatioxij chare ri Dios pa rubiꞌ ri Jesucristo iwuma riyix. g 

Nmatioxij chare ruma nitzijox pa ronojel re ruwachꞌulef chi riyix can 
icukuban icꞌuꞌx riqꞌui ri Dios. 9 Y ri ka-Dios can retaman wi chi riyin ma 
yitaneꞌ ta chi nben orar pan iwiꞌ. h Ri Dios ri can riqꞌui ronojel wánima nben 
ri rusamaj. Ri can ntzijoj wi ri lokꞌolaj ruchꞌabel ri nichꞌo chrij ri Rucꞌajol. 
10 Y ncꞌutuj chukaꞌ chare ri Dios chi xtuben ta chuwe chi xquicowin ta 
xquinapon iwuqꞌui, wi queriꞌ nrajoꞌ Riyaꞌ. i Ruma cꞌo chic kꞌij wajowan 
chi yin aponak ta iwuqꞌui. 11 Ruma sibilaj nrayij yibe chiꞌitzꞌetic, y nwajoꞌ 
nbenkꞌalajsaj chiwech ri nuyaꞌ ri Lokꞌolaj Espíritu chake, riche (rixin) chi 
queriꞌ más nicukubaꞌ icꞌuꞌx riqꞌui ri Dios. j 12  Ri xinwajoꞌ xinbij chiwe riqꞌui 
reꞌ, ya chi nikatolaꞌ kiꞌ konojel, riche (rixin) chi nicukeꞌ kacꞌuꞌx. Riyix yinitoꞌ 
riyin riche (rixin) chi nicukeꞌ nucꞌuꞌx, y riyin chukaꞌ yixintoꞌ riyix riche 
(rixin) chi nicukeꞌ icꞌuꞌx. Queriꞌ xtikaben ruma kaniman ri Jesucristo.

13 Wachꞌalal, riyin nwajoꞌ chi riyix niwetamaj chi qꞌuiy cꞌa mul ri can 
nchojmirisan chic wiꞌ chi yibe chilaꞌ iwuqꞌui, k xa yacꞌa chi cꞌo oconek l 
chupan, rumariꞌ ma yin benak ta. Riyin can nuraybel wi cꞌa chi riyix 
niwetamaj más chrij ri ruchꞌabel ri Dios, can achiꞌel nbanon quiqꞌui ye 
qꞌuiy winek ri xa ma ye israelitas ta chukaꞌ achiꞌel riyix. Y riqꞌui riꞌ can 
xtiwachin ta cꞌa ri chꞌabel pa tak icꞌaslen riyix chukaꞌ. 14 Riyin can yin 

achiꞌel jun aj cꞌas quiqꞌui quinojel ri winek, rumariꞌ rajawaxic chi ntzijoj 
ri ruchꞌabel ri Dios m chique ri winek griegos y chique ri ma ye griegos 
ta. Rajawaxic chi ntzijoj chique ri cꞌo qꞌuiy quetaman y chique chukaꞌ ri 
majun quetaman. 15 Ruma chukaꞌ riꞌ tek riyin can nwajoꞌ chi can nbentzijoj 
ri lokꞌolaj chꞌabel ri niyaꞌo colotajic chiwe riyix ri yixcꞌo pa Roma.

Ri lokꞌolaj chꞌabel ri niyaꞌo colotajic can cꞌo ruchukꞌaꞌ
16  Riyin ma yiqꞌuix ta cꞌa ntzijoj ri lokꞌolaj chꞌabel ri niyaꞌo colotajic, 

ruma ri lokꞌolaj chꞌabel reꞌ can ruchukꞌaꞌ n wi ri Dios riche (rixin) chi 
yerucol ri yeniman riche (rixin). Ri chꞌabel cꞌa riꞌ nabey xtzijox chique 
ri israelitas; y cꞌacꞌariꞌ xtzijox chukaꞌ chique ri ma ye israelitas ta. 17 Y ri 
chꞌabel ri niyaꞌo colotajic nucꞌut chkawech chi ri Dios yojrutzꞌet chi majun 
kamac, queriꞌ xuben chake ruma xkacukubaꞌ kacꞌuꞌx riqꞌui Riyaꞌ. Achiꞌel 
ri nubij chupan ri ruchꞌabel ri Dios ri tzꞌibatal ca: Ri winek ri rucukuban 
rucꞌuꞌx riqꞌui o ri Dios, nitzꞌetetej ruma ri Dios chi majun rumac y nril ri 
kitzij cꞌaslen.

Quinojel ri winek cꞌo quimac chuwech ri Dios
18  Ri Dios ri cꞌo chilaꞌ chicaj nikꞌalajin chi can petenak royowal pa 

quiwiꞌ ri winek, ruma ma niquiyaꞌ ta rukꞌij ri Dios y ma niquijoyowaj ta 
quiwech nicꞌaj chic winek, y riqꞌui ri etzelal ri yetajin, ri winek riꞌ can 
yetajin niquikꞌet ruwech ri kitzij riche (rixin) ri Dios. Rumariꞌ ri Dios 
can xtuyaꞌ wi cꞌa pe rucꞌayewal pa quiwiꞌ. 19 Ruma ri etamatel pe chrij ri 
Dios riyeꞌ can quetaman wi, ruma ri Dios can xukꞌalajsaj wi chiquiwech. 
20 Ri Dios ma tzꞌetetel ta. Yecꞌa ronojel ri ye rubanon ri Dios chuwech 
re ruwachꞌulef, ri can ye tzꞌetetel wi, yecꞌariꞌ ri nikꞌalajsan chiquiwech 
ri winek chi cꞌo Dios. p Can cꞌa pa rutiquiribel pe, tek re ruwachꞌulef 
rukꞌalajsan pe chiquiwech ri winek chi cꞌo Dios. Y rukꞌalajsan chi ri Dios 
can cꞌo wi ruchukꞌaꞌ ri majun bey niqꞌuis ta. Rumariꞌ ri winek riꞌ can man 
cꞌa xquecowin ta xtiquibij: Majun kamac riyoj, ruma majun xbin ta chake 
chi cꞌo Dios, ma xquechaꞌ ta. 21 Ruma xquetamaj chi cꞌo Dios, xa yacꞌa 
riyeꞌ ma xquiyaꞌ ta rukꞌij rucꞌojlen ri Dios, q ni ma xematioxin ta chare, y 
xa ruyon ri ma nicꞌatzin ta ri xequichꞌob; ye nacanek y xa pa kꞌekuꞌm chic 
cꞌo wi ri cánima. 22  Niquibij chi can cꞌo qꞌuiy quetaman, y yariꞌ tek xa 
xeꞌoc nacanek. r 23 Ruma ma niquiyaꞌ ta rukꞌij rucꞌojlen ri cꞌaslic Dios ri ma 
nicom ta riche (rixin) xtibe kꞌij xtibe sek. Xa ye ri yecom ri niquiyaꞌ quikꞌij. 
Ruma can ye quibanon quiwachbel winek, quiwachbel aj xicꞌ tak chicop, 
quiwachbel cumatz y quiwachbel ri chicop cajquej caken; y xa yeriꞌ ri 
niquiyaꞌ quikꞌij. s

24 Rumariꞌ ri Dios xeruyaꞌ ca, t chi tiquicꞌuaj na cꞌa ri itzel cꞌaslen, ruma 
can yariꞌ ri ruraybel ri cánima. Can xkꞌax ruwiꞌ ri etzelal xquiben. u Sibilaj 
niquiyaꞌ (niquitzek) quiqꞌuix chicachibil quiꞌ. 25 Xa xquijel rubanic ri kitzij, 
ruma ma xquitzekelbej ta ri kitzij chi Dios y xquitzekelbej ri ma kitzij ta. v 
Ruma ma xquiyaꞌ ta rukꞌij ni ma xquiben ta ri samaj ri nrajoꞌ ri Dios. Xa 
ya ri cosas ri ye rubanon ri Dios, xa yeriꞌ ri xquiyaꞌ quikꞌij y quicꞌojlen. Y 
ya ri Dios ri nicꞌatzin chi ninimirisex rukꞌij rucꞌojlen ronojel kꞌij. w Amén.

26  Y ruma queriꞌ xquiben, ri Dios xeruyaꞌ ca chi queꞌucꞌuex na cꞌa ruma 
ri itzel tak raybel ri cꞌo pa tak cánima; ri sibilaj niyaꞌo (nitzako) qꞌuix. x 
Ruma yecꞌo ixokiꞌ ri ma achiꞌaꞌ ta chic ri xequirayij, xa quech ixokiꞌ 
chic ri xequirayij. 27 Y queriꞌ chukaꞌ yecꞌo achiꞌaꞌ ri ma ixokiꞌ ta chic ri 
xequirayij, xa quech achiꞌaꞌ chic ri xequirayij. Sibilaj itzel ri xquiben, y 
xa ma xeqꞌuix ta; can xquiqꞌuek quiꞌ chupan ri etzelal ri xquirayij. Y riyeꞌ 
can xquicꞌul cꞌa el rutojbalil ri itzel bey ri xquitzekelbej.

28  Riyeꞌ xquichꞌob chi majun nicꞌatzin wi niquetamaj ruwech ri Dios. 
Rumariꞌ ri Dios xeruyaꞌ ca. Tiyojtej na cꞌa ri quinaꞌoj y tiquibanalaꞌ na cꞌa 
ri xajan chi niban. 29 Xa can ruyon ri ma choj ta ri cꞌo pa tak cánima ri 
niquiben. Ruma ri achiꞌaꞌ y ri ixokiꞌ ri xa ma quicꞌulaj ta quiꞌ niquicanolaꞌ 
quiꞌ riche (rixin) chi yemacun. Niquibanalaꞌ etzelal chique ri nicꞌaj chic. 
Ma yetaneꞌ ta chi niquirayij ri cosas ri cꞌo riqꞌui jun chic winek. Qꞌuiy 
etzelal niquirayij niquiben chique nicꞌaj chic. Sibilaj itzel niquinaꞌ chare 
jun chic ruma ri utz cꞌo. Yecamisan. Ye yacol tak chꞌaꞌoj, yekꞌolon. Ma 
tiquitzꞌet jun cosa, can chanin niquijel rubixic. 30 Xu (xe wi) tzij niquibij 
chiquij nicꞌaj chic y yeyokꞌon. Niquetzelaj ri Dios. y Nikꞌax ruwiꞌ niquiben 
ruma niquinaꞌ chi cꞌo quikꞌij. Sibilaj niquinimirisaj quiꞌ. Ronojel kꞌij 
niquichꞌob achique rubanic ri etzelal ri nicajoꞌ niquiben. Ma niquinimaj 
ta quitzij ri quiteꞌ quitataꞌ. 31 Ye nacanek. Niquitzꞌabej ri quitzij. Ma 
yecajoꞌ ta ri calcꞌual, ni ri quiteꞌ quitataꞌ. Ma niquijoyowaj ta quiwech ri 
nicꞌaj chic, y ma yequicuy ta mac. 32  Riyeꞌ quetaman chi ri Dios rubin chi 
ri yebano queriꞌ, cꞌo chi nika ri camic pa quiwiꞌ. z Y astapeꞌ can quetaman, 
xa can cꞌa niquiben na wi ronojel ri etzelal riꞌ, y chukaꞌ can yequicot tek 
niquitzꞌet chi yecꞌo nicꞌaj chic ri yebano queriꞌ.

Ri Dios can pa ruchojmilal wi nukꞌet tzij

2  1 Riyix chukaꞌ xa can ma xtitoꞌ ta iwiꞌ chuwech ri rucꞌayewal riꞌ. Ruma nibij 
chiquij ri winek chi ma utz ta yetajin chubanic, pero tek riyix nibij chi ma 

utz ta yetajin chubanic ri winek, xa can yixtajin nisiqꞌuij (niwoyoj) ri rucꞌayewal 
pan iwiꞌ, ruma riyix chukaꞌ xa can yixtajin chubanic ri mac ri yequiben riyeꞌ. a 
2 Can ketaman cꞌa chi ri Dios can nuyaꞌ wi rutojbalil ronojel ri mac ri yequibanalaꞌ 

ri winek achiꞌel ri mac ri xekabij yan ka. Can achiꞌel rubanic ri quimac, can queriꞌ 
chukaꞌ ri rutojbalil nuyaꞌ chique. b 3 Y riyix can ninimirisaj iwiꞌ y nibij chi itzel 
yequibanalaꞌ ri winek ri yebano ri mac riꞌ. Y xa queriꞌ chukaꞌ yixtajin chubanic 
riyix. ¿La nichꞌob cami chi ri Dios man ta xtuyaꞌ chukaꞌ rutojbalil ri imac riyix? c 
4 ¿La ma kꞌaxnek ta cꞌa chiwech achique ruma tek ri Dios sibilaj utz iwuqꞌui y 
achique ruma tek Riyaꞌ can nicuyu mac y nicochꞌon? d Chiwech riyix can utz chi 
niben xabachique mac ri niwajoꞌ y Riyaꞌ majun nuben chiwe. Pero xa ma que ta riꞌ. 
Riyaꞌ can cꞌa ruyaꞌon na pe ri utzil pan iwiꞌ riyix ruma nrajoꞌ chi niyaꞌ ca rubanic 
ri mac. 5 Xa yacꞌa riyix cowirnek ri iwánima. Ma niwajoꞌ ta niyaꞌ ca rubanic ri 
mac. Y rumariꞌ, xa nimol rucꞌayewal chiwij. Can xtika cꞌa ri royowal ri Dios pan 
iwiꞌ chupan ri kꞌij tek Riyaꞌ xtukꞌet tzij. Y ri rukꞌatbel tzij Riyaꞌ can choj wi. 6 Ruma 
can achiꞌel niquibanalaꞌ chiquijujunal ri winek wi utz o ma utz ta, can queriꞌ 
chukaꞌ ri rutojbalil ri xtuyaꞌ chique. e 7 Ri Dios nuyaꞌ ri cꞌaslen riche (rixin) xtibe kꞌij 
xtibe sek chique ri winek f ri can ma yetaneꞌ ta chi niquiben ri utz. Ri winek riꞌ can 
nikꞌalajin chi cꞌo raybel quiqꞌui riche (rixin) chi nicajoꞌ yebecꞌojeꞌ chilaꞌ chicaj riche 
(rixin) xtibe kꞌij xtibe sek, ri acuchi (achique) ruyon sakil cꞌo, ri acuchi (achique) 
chukaꞌ xtinimirisex wi quikꞌij. 8 Yacꞌa ri winek ri ma yeniman ta chare ri Dios y 
ma niquinimaj ta ri kas kitzij ruchꞌabel y xa ya ri etzelal yequiben, g can xtika wi 
cꞌa ri nimalaj royowal ri Dios pa quiwiꞌ. h 9 Can quinojel cꞌa winek ri yebano etzelal, 
xtiquicꞌulwachij rucꞌayewal; xtiquitij pokonal. Nabey xtika ri rucꞌayewal pa quiwiꞌ 
ri israelitas y cꞌacꞌariꞌ chukaꞌ xtika pa quiwiꞌ ri ma ye israelitas ta. 10 Pero quinojel 
winek ri yebano ri utz, xquebecꞌojeꞌ chilaꞌ chicaj ri acuchi (achique) ruyon sakil 
cꞌo, y ri acuchi (achique) chukaꞌ xtinimirisex wi quikꞌij. i Xticꞌojeꞌ uxlanibel cꞌuꞌx pa 
tak cánima ri majun bey xtiqꞌuis ta. Y ye ri israelitas ri nabey xtiban queriꞌ chique 
y cꞌacꞌariꞌ chukaꞌ ri ma ye israelitas ta. 11 Ruma ri Dios ma ya ta rubanic ri winek ri 
nutzuꞌ. j Riyaꞌ nutzuꞌ ri utz o ma utz ta ri niquibanalaꞌ ri winek.

12 Ruma ri winek ri ma quicꞌaxan ta k ri nubij ri ruley ri Moisés, wi yemacun, 
can xtika wi rucꞌayewal pa quiwiꞌ, pero ma nucusex ta ri ley riꞌ riche (rixin) chi 
nikꞌat tzij pa quiwiꞌ. Yacꞌa riyoj ri can kacꞌaxan ri nubij ri ruley ri Moisés, wi 
yojmacun, ri Dios can yacꞌa ri ley riꞌ ri nucusaj riche (rixin) chi nukꞌet tzij pa 
kawiꞌ. 13 Ri winek ri niquicꞌaxaj ri nubij ri ley ri xuyaꞌ ri Dios y ma niquiben ta 
ri nubij, ye aj maquiꞌ chuwech ri Dios. Yacꞌa ri winek ri can niquiben ri nubij 
ri ley, l can majun cꞌa quimac yetzꞌetetej ruma ri Dios. 14 Cꞌo jantek ri winek 
ri ma ye israelitas ta can niquiben wi ri nubij ri ley, astapeꞌ ma quicꞌaxan ta 
achique ri nubij ri ley. Y queriꞌ, can nikꞌalajin cꞌa chi ri pa tak cánima can cꞌo ri 
nikꞌalajsan chiquiwech achique ri utz y achique ri ma utz ta. Achiꞌel xa ta can 
cꞌo ri ley pa tak cánima. 15 Achiꞌel xa ta ya ri ley ri tzꞌibatal pa tak cánima, y ri 
cánima yariꞌ ri nibin chique achique ri utz y achique ri ma utz ta. Y riyeꞌ utz 

nunaꞌ ri cánima tek ya ri utz niquiben y nikꞌaxo ri cánima tek ya ri ma utz ta 
ri niquiben. Riyeꞌ can quetaman, wi utz o ma utz ta ri niquiben. 16 Y can queriꞌ 
chukaꞌ xtunaꞌ ri cánima chupan ri kꞌij tek ri Dios xtukꞌet tzij pa quiwiꞌ quinojel 
ri winek, tek xtiquicꞌul chukaꞌ rutojbalil ri quimac m ri ye quewan pe ri pa tak 
cánima. Y tek xtukꞌet tzij ri Dios, yacꞌa ri Jesucristo ri xtucusaj riche (rixin) chi 
xtukꞌet tzij. n Queriꞌ nubij ri lokꞌolaj chꞌabel ri niyaꞌo colotajic ri ntzijoj riyin.

Ri israelitas y ri ruley ri Moisés
17 Riyix wech aj Israel can sibilaj yixquicot tek nibix israelitas chiwe, ruma ri 

Dios chiwe riyix xuyaꞌ wi ri ley. Y chukaꞌ sibilaj ninimirisaj iwiꞌ xa ruma nibij 
chi yix rutinamit ri Dios. o 18 Riyix nibij chi iwetaman achique ri nrajoꞌ ri Dios 
chi nikaben, y chukaꞌ iwetaman achique ri utz y ri ma utz ta p ruma queriꞌ nucꞌut 
ri ley chiwech. 19 Y riyix ninaꞌ chi can yix ucꞌuey quibey ri ye moyiꞌ, y yix sakil 
quiche (quixin) ri yecꞌo pa kꞌekuꞌm, 20 y riyix ninaꞌ chi yixcowin yeꞌitijoj ri winek 
ri majun quetaman, y yeꞌitijoj chukaꞌ ri acꞌalaꞌ. Ruma chiwe riyix yaꞌon wi ri 
ley ri cꞌo etamabel y cꞌo ronojel ri kitzij chupan. 21 Riyix yeꞌitijoj ri nicꞌaj chic 
winek. ¿Pero achique cꞌa ruma tek ma nitijoj ta ka iwiꞌ riyix? q Ruma riyix nibij 
chique ri nicꞌaj chi ma utz ta ri alekꞌ. Y riyix xa yixalekꞌ. 22 Riyix nibij chique ri 
achiꞌaꞌ ri cꞌo quixjayil chi ma tiquicanoj ta jun chic ixok, y nibij chique ri ixokiꞌ 
ri cꞌo cachijil chi ma tiquicꞌom ta ruwech jun chic achi. Y riyix xa queriꞌ yixtajin 
chubanic. Riyix ri nibij chique ri winek chi ma quecajoꞌ ta ri dios ri xa ye banon 
cuma winek, ¿achique cꞌa ruma tek riyix niwelekꞌaj pe ri cꞌo pa tak cachoch ri 
dioses riꞌ? 23 Riyix sibilaj ninimirisaj iwiꞌ ruma cꞌo ri ruley ri Dios iwuqꞌui. Pero 
xa ma ninimaj ta ri nubij ri ley riꞌ y rumariꞌ xa yixtajin nikasaj rukꞌij ri Dios. 
24 Achiꞌel ri tzꞌibatal ca chupan ri ruchꞌabel ri Dios, tek nubij: Imac riyix r tek 
niyokꞌotej rubiꞌ ri Dios cuma ri ma ye israelitas ta. Queriꞌ ri tzꞌibatal ca.

25 Ri can banon ri circuncisión chique, riꞌ sibilaj utz; pero wi niquiben ronojel s 
ri nubij chupan ri ley ri xuyaꞌ ri Dios. Y wi ma niquiben ta, majun nicꞌatzin wi 
chi xban ri circuncisión chique, xa junan riqꞌui chi ma banon ta ri circuncisión 
chique. 26 Wi cꞌo ta jun achi ri ma israelita ta y ma banon ta ri circuncisión 
chare, y nuben ri nubij chupan ri ley, chuwech ri Dios achiꞌel xa ta can banon 
ri circuncisión chare, astapeꞌ ma banon ta. 27 Y jun achi ri ma banon ta ri 
circuncisión chare, pero wi can nunimaj ri nubij ri ley, riqꞌui riꞌ nikꞌalajin chi 
riyix wech aj Israel xtika ri rucꞌayewal pan iwiꞌ, ruma ma niben ta ri nubij ri 
ley astapeꞌ can cꞌo wi ri ley riꞌ pan ikꞌaꞌ y banon ri circuncisión chiwe. t 28 Ruma 
ri kas kitzij chi ye israelitas ma xaxu (xaxe) ta wi ri banon circuncisión u chare 
ri quichꞌacul. 29 Ruma chuwech ri Dios ri kitzij ye israelitas, v ye ri winek ri cꞌo 
jun cánima chꞌajchꞌoj. Achiꞌel xa ta can banon ri circuncisión pa tak cánima. 

Ri circuncisión riꞌ niban ruma ri Lokꞌolaj Espíritu w y ma ya ta ri circuncisión ri 
tzꞌibatal chupan ri ley. Y can ye wi cꞌa ri winek ri banon ri circuncisión ri pa tak 
cánima, yeriꞌ ri yeka chuwech ri Dios y astapeꞌ ma yeka ta chiquiwech ri winek.

3  1 Y wi queriꞌ, ¿achique cꞌa nikachꞌec chi yoj israelitas? ¿Y achique 
nuyaꞌ chake ri circuncisión? 2  Riyin nbij chi can cꞌo qꞌuiy utzil ri 

nucꞌom pe chake chi yoj israelitas. Nabey, ri Dios can pa kakꞌaꞌ cꞌa riyoj 
xuxkanej wi ri ruchꞌabel. 3  ¿Y xtikabij ta cꞌa chi ruma ye qꞌuiy kech aj 
Israel ri ma xquinimaj ta, x ruma ta riꞌ ri Dios man ta xtuben ri rubin? y 
4 Ma que ta riꞌ. Ri Dios can kitzij wi nichꞌo, astapeꞌ quinojel ri winek ma 
que ta riꞌ niquiben. Achiꞌel ri tzꞌibatal ca tek nubij:

Xtikꞌalajin cꞌa chiquiwech ri winek chi can kitzij wi ri nabij.
Y wi yecꞌo winek ri itzel yechꞌo chawij, can yit cꞌa riyit ri xcachꞌacon 

y xtikꞌalajin chi riyeꞌ ma kitzij ta ri niquibij. z
Queriꞌ nubij chupan ri tzꞌibatal ca.
5 Y wi ruma ri etzelal ri yekabanalaꞌ rumariꞌ tek nikꞌalajin chi ri Dios can choj 
wi, ¿achique cꞌa nikabij tek nuyaꞌ rucꞌayewal pa kawiꞌ? ¿La ma choj ta cami ri 
Dios y rumariꞌ tek nuyaꞌ rucꞌayewal pa kawiꞌ? (Ya cꞌa re xinbij ka chiwe, reꞌ xa 
achiꞌel niquichꞌob ri winek.) 6 Majun modo chi ri Dios man ta choj, ruma wi ta 
ri Dios man ta choj, man ta nicowin nukꞌet tzij pa ruwiꞌ re ruwachꞌulef. a

7 Pero wi xa ta ruma ri ma kitzij ta ri nbij, xa ta rumariꞌ nbekꞌalajin pe ri kitzij 
riche (rixin) ri Dios y niyaꞌox (nyaꞌ) ta rukꞌij rucꞌojlen, ¿achique ta cꞌa ruma chi 
xtikꞌat tzij pa nuwiꞌ achiꞌel jun aj mac? 8 Ruma xa ta queriꞌ, riyoj cꞌo ta modo 
nikabij chi tikabanaꞌ ri etzelal riche (rixin) chi nipe qꞌuiy utzil pa kacꞌaslen. 
Achiꞌel ri tzij ri niquikꞌabaj ri winek chikij, ruma riyeꞌ niquibij chi queriꞌ nikacꞌut 
y xa ma que ta riꞌ. Ri yebin queriꞌ xa rucꞌamon chi nika ri rucꞌayewal pa quiwiꞌ. b

Can majun cꞌa nicowin nibin chi man ta jun rumac
9 ¿Y wacami achique nibij riyix? ¿La más ta cꞌa utz ri kacꞌaslen riyoj 

israelitas que chuwech ri quicꞌaslen ri ma ye israelitas ta? Ma que ta riꞌ. Xkabij 
yan ka, chi quinojel winek, chi israelitas y ma ye israelitas ta, quinojel ye 
kajnek chuxeꞌ ri mac. c 10 Queriꞌ chukaꞌ nubij ri ruchꞌabel ri Dios ri tzꞌibatal ca:

Majun winek ri can ta choj ri rucꞌaslen. Can ni xa ta jun. d
 11 Majun ri kꞌaxnek ta chuwech achique riꞌ ri utz

y majun chukaꞌ ri nicanon ta riche (rixin) ri Dios.
 12 Can quinojel cꞌa ma ya ta ri bey ri nika chuwech ri Dios ri xquichaꞌ. 

Majun utz ta ri quicꞌaslen.
Can ni jun cꞌa winek ri nibano ta ri utz. Can ni xa ta jun.

 13 Ri pa quichiꞌ yeꞌel pe tzij ri sibilaj ye itzel. Can achiꞌel jun jul ri jakel 
ri cꞌo caminek chupan, e sibilaj itzel ruxlaꞌ.

Can yekꞌolon riqꞌui ri quichꞌabel.
Ri chꞌabel ri niquibij xa nicamisan, achiꞌel niquiben ri cumatz tek 

yechꞌopon.
 14 Can ruyon itzel tak tzij niquibij f chiquij ri nicꞌaj chic; can qꞌuey ri 

chꞌabel ri niquibilaꞌ.
 15 Can majun cꞌa jubaꞌ tumacuj jun winek chiquiwech, can chanin yebe 

chucamisaxic. g
 16 Xabacuchi (xabachique) yebe wi, xa bis y kꞌaxon niquiyaꞌ ca.
 17 Ma quetaman ta achique rubanic ri cꞌaslen riche (rixin) uxlanibel cꞌuꞌx.
 18 Ma niquixibij ta quiꞌ chuwech ri Dios. h
Queriꞌ ri tzꞌibatal ca.

19 Y riyoj ketaman chi ri nubij ri ley ri tzꞌibatal ca, chique ri yecꞌo chuxeꞌ ri ley 
nichꞌo wi, riche (rixin) chi queriꞌ can majun cꞌa nicowin nibin chi majun rumac. 
Can quinojel cꞌa ri yecꞌo chuwech re ruwachꞌulef cꞌo chi yeꞌapon na chuwech 
ri Dios riche (rixin) chi nikꞌat tzij pa quiwiꞌ. 20 Majun jun winek ruma chi can 
rubanon ri nubij ri ley, ruma ta riꞌ nitzꞌetetej ruma ri Dios chi majun rumac. Ma 
que ta riꞌ. Ri ley xaxu (xaxe wi) nicowin nucꞌut chkawech chi yoj aj maquiꞌ. i

Ruma ri kacukbel cꞌuꞌx tek yojtzꞌetetej ruma ri Dios chi majun kamac
21 Y wacami ri Dios nucꞌut cꞌa chkawech achique rubaniquil nuben chake 

riche (rixin) chi yojtzꞌetetej ruma Riyaꞌ chi majun kamac. Nucꞌut chkawech chi 
ma ruma ta ri ley riche (rixin) ri Moisés tek yojtzꞌetetej ruma ri Dios chi majun 
kamac, can achiꞌel wi ri nubij chupan ri ley y chupan ri quitzꞌiban ca ri profetas 
ri xekꞌalajsan ruchꞌabel ri Dios ojer ca. 22 Ri Dios can nucꞌut cꞌa chkawech chi 
xabachique winek ri rucukuban rucꞌuꞌx riqꞌui ri Jesucristo y can runiman, 
majun cꞌa rumac nitzꞌetetej ruma ri Dios. j Y can junan cꞌa nuben chake konojel. 
23 Ruma konojel xojmacun k y rumariꞌ tek yoj elesan ca riqꞌui ri Dios ri can cꞌo 
rukꞌij rucꞌojlen. 24 Y ruma cꞌa rutzil ri Dios tek majun kamac yojtzꞌetetej ruma 
Riyaꞌ. Majun cꞌa rajel nucꞌutuj chake, l ruma ri Cristo Jesús xcom riche (rixin) 
chi xutoj ri kamac. 25 Ri Dios can xutek wi pe ri Cristo riche (rixin) chi xcom y 
xbiyin ri ruquiqꞌuel ruma quimac ri winek, riche (rixin) chi queriꞌ xabachique ri 
can nucukubaꞌ rucꞌuꞌx riqꞌui ri Cristo y can nunimaj, can nicuyutej ri rumac. Ri 
Dios queriꞌ xuben riche (rixin) chi nikꞌalajin chi Riyaꞌ can choj wi y can nukꞌet wi 
tzij pa ruwiꞌ ri mac. Rumariꞌ xutek pe ri Cristo riche (rixin) chi ya Riyaꞌ xejkalen 
quimac ri winek. Ruma chi queriꞌ ruchꞌobon ri Dios, rumariꞌ tek ma xuyaꞌ ta na 
rutojbalil ri mac ri xequibanalaꞌ ri winek ojer ca, xa sibilaj xerucochꞌ. 26 Y ruma 
chukaꞌ riꞌ nikꞌalajin chi ri Dios can choj wi nuben kiqꞌui riyoj chupan re tiempo 
reꞌ, riche (rixin) chi queriꞌ nikꞌalajin chi Riyaꞌ can choj wi y nuben chake chi 
yojtzꞌetetej ruma Riyaꞌ mismo chi majun kamac, ruma kaniman ri Jesús.

27 Rumacꞌariꞌ ma yojcowin ta nikanimirisaj kiꞌ m ni nikabij chi sibilaj utz 
ri kacꞌaslen. Ruma ma xojcolotej ta ruma sibilaj utz ri ye kabanalon, xa 
xojcolotej ruma xkanimaj ri Jesús. 28 Y queriꞌ, nikꞌalajin cꞌa chi xabachique 
winek ri rucukuban rucꞌuꞌx riqꞌui ri Jesús, nitzꞌetetej cꞌa ruma ri Dios chi 
majun rumac, n astapeꞌ rubanon o ma rubanon ta pe ri nubij ri ruley ri Moisés.

29 Ri Dios, ¿la xaxu (xaxe wi) cami ka-Dios riyoj yoj israelitas? Ma que 
ta riꞌ, ruma ri Dios kas kitzij wi chi qui-Dios chukaꞌ ri ma ye israelitas 
ta. 30 Ruma xaxu (xaxe) wi cꞌa jun Dios cꞌo, y quinojel ri niquicukubaꞌ 
quicꞌuꞌx riqꞌui, banon o ma banon ta ri circuncisión chique, o Riyaꞌ nuben 
chique chi majun quimac yerutzꞌet ruma xquicukubaꞌ quicꞌuꞌx riqꞌui. 
31 Riyoj ri kacukuban chic kacꞌuꞌx riqꞌui ri Jesús, ¿la nikaben cami chare 
ri ruley ri Moisés chi majun rukꞌij? Ma que ta riꞌ. Ruma riyoj ri kaniman 
chic ri Jesús, yoj cꞌa riyoj riꞌ ri can cꞌo rejkalen ri ley chkawech. p

Ri rucꞌaslen ri Abraham jun cꞌambel naꞌoj chake riyoj

4  1 ¿Achique cami nikabij chrij ri colotajic ri xril ri Abraham, ri katataꞌ riyoj 
israelitas? 2 Ri Abraham majun rumac xtzꞌetetej ruma ri Dios, pero ma 

ruma ta ri utzilaj tak banobel ri xerubanalaꞌ. Ruma wi xa ta queriꞌ, xcowin 
ta ri Abraham xunimirisaj riꞌ ruyon. Astapeꞌ ma rucꞌamon ta chi nunimirisaj 
riꞌ chuwech ri Dios. 3 Ruma chupan ri ruchꞌabel ri Dios ri tzꞌibatal ca, nubij: Ri 
Abraham xunimaj ri Dios, y rumariꞌ xtzꞌetetej ruma ri Dios chi majun rumac. q 
Queriꞌ nubij ri tzꞌibatal ca. 4 Ri jun winek ri nisamej, can nuchꞌec wi ri rurajil. Y 
tek nitoj ma nisipex ta el chare ruma xa can ruchꞌacon chic. 5 Yacꞌa ri colotajic 
xa nisipex, y majun winek ri xtril ta ri colotajic ruma xsamej. r Astapeꞌ jun winek 
can aj il aj mac, pero wi nunimaj ri Dios, ri Dios can nuben cꞌa chare ri winek 
riꞌ chi majun rumac ruma nucukubaꞌ rucꞌuꞌx riqꞌui ri Dios. 6 Queriꞌ chukaꞌ rubin 
ca ri David, chi jabel ruwaquikꞌij ri winek ri yetzꞌetetej ruma ri Dios chi majun 
quimac, ruma xquinimaj y ma ruma ta chi sibilaj xesamej. 7 Y chukaꞌ rubin ca:

Jabel ruwaquikꞌij ri winek ri can cuyutajnek chic ri etzelal ri 
yequibanalaꞌ; ri can cuchun chic rij ri quimac.

 8 Can jabel ruwaquikꞌij ri winek ri xquetzꞌetetej ruma ri Ajaf Dios chi 
majun quimac. s

Can queriꞌ cꞌa rubin ca ri David.
9 ¿Achique cꞌa ri nucꞌut re tzij reꞌ chkawech? Reꞌ nucꞌut chkawech chi ma xu (xe) 

ta wi riyoj israelitas ri banon ri circuncisión chake ri jabel ruwakakꞌij. Ma que ta 
riꞌ. Xa can queriꞌ chukaꞌ ri ma ye israelitas ta, ri ma banon ta ri circuncisión chique, 
riyeꞌ jabel chukaꞌ ruwaquikꞌij; ruma ri nicꞌatzin xaxu (xaxe) wi cꞌa tikanimaj ri Dios. 
Achiꞌel xuben ri Abraham. Riyaꞌ xucukubaꞌ rucꞌuꞌx chi can nibanatej wi ri xtzuj 
(xsuj) chare ruma ri Dios y rumariꞌ xtzꞌetetej ruma ri Dios chi majun rumac. 10 Y 

tek xtzꞌetetej ruma ri Dios chi majun rumac, ¿la banon chic cami ri circuncisión 
chare o ma banon ta? Ri Abraham ma jane banon ta ri circuncisión chare tek 
xtzꞌetetej ruma ri Dios chi majun rumac. 11 Y ri circuncisión t ri xban chare, retal 
chi xtzꞌetetej ruma ri Dios chi majun rumac ruma xucukubaꞌ rucꞌuꞌx riqꞌui ri Dios. 
Pero riyaꞌ xtzꞌetetej yan ruma ri Dios chi majun rumac tek cꞌa ma jane banon ta 
ri circuncisión chare, y rumariꞌ nibix chi riyaꞌ quitataꞌ quinojel ri niquicukubaꞌ 
quicꞌuꞌx riqꞌui ri Dios u y yetzꞌetetej ruma ri Dios chi majun quimac, astapeꞌ ma 
banon ta ri circuncisión chique. 12 Y ri Abraham quitataꞌ riyeꞌ y katataꞌ chukaꞌ riyoj 
israelitas ri banon ri circuncisión chake, wi can kacukuban chukaꞌ kacꞌuꞌx riqꞌui ri 
Dios achiꞌel ri xunimaj el ri Abraham tek ma jane banon ta ri circuncisión chare.

Ruma ri kacukbel cꞌuꞌx tek nikacꞌul ri nutzuj (nusuj) ri Dios chake
13 Ri Dios xubij chare ri Abraham chi xtuyaꞌ ri ruwachꞌulef chare, y chique 

ri ye riy rumam ca. v Ri Dios queriꞌ xubij chare ri Abraham pero ma ruma ta 
chi rubanon ri nubij ri ley riche (rixin) ri Moisés. Ma que ta riꞌ, xa ruma chi can 
xunimaj chi can xtiyatej wi chare ri xutzuj (xusuj) ri Dios chare y ruma chukaꞌ 
riꞌ tek xtzꞌetetej ruma ri Dios chi majun rumac. 14 Ruma wi xaxu (xaxe wi) ri 
winek ri yebano ri nubij ri ley ri yecꞌulu ri tzujun (sujun) ca ruma ri Dios, w man 
ta jun nicꞌatzin wi chi cukul kacꞌuꞌx riqꞌui ri Dios, ruma man ta jun nucꞌom 
pe chake ri rutzujun (rusujun) ca ri Dios. 15 Ri ruley ri Moisés nucꞌom pe ri 
royowal ri Dios pa quiwiꞌ x quinojel ri ma yeniman ta. Pero acuchi (achique) 
majun wi ri ley, chiriꞌ chukaꞌ majun xtibin ta chi ma ninimex ta ri nubij ri ley.

16 Ri Dios xaxu (xaxe) wi cꞌa chique ri niquicukubaꞌ quicꞌuꞌx riqꞌui ri nuyaꞌ 
wi ri rutzujun (rusujun). Nuyaꞌ chique riche (rixin) chi nikꞌalajin ri rutzil 
Riyaꞌ. Y can nuyaꞌ wi cꞌa chique quinojel ri niquicukubaꞌ quicꞌuꞌx riqꞌui, wi 
ye israelitas ri cꞌo ri ley quiqꞌui o wi ma ye israelitas ta ri man cꞌo ta ri ley riꞌ 
quiqꞌui. y Ri nicꞌatzin xaxu (xaxe wi) chi quinojel tiquicukubaꞌ quicꞌuꞌx riqꞌui, 
achiꞌel xucukubaꞌ rucꞌuꞌx ri Abraham. Ruma riyaꞌ yariꞌ ri katataꞌ konojel riyoj 
ri kacukuban kacꞌuꞌx riqꞌui ri Dios. 17 Achiꞌel nubij chupan ri tzꞌibatal ca tek ri 
Dios xubij cꞌa chare ri Abraham: Nubanon chawe chi yatoc quitataꞌ sibilaj ye 
qꞌuiy chi winek. Quecꞌariꞌ nubij ri tzꞌibatal ca. Rumariꞌ chuwech ri Dios ya ri 
Abraham ri katataꞌ konojel riyoj ri kacukuban kacꞌuꞌx riqꞌui ri Dios. Ruma ri 
Abraham can xunimaj ri Dios ri nicꞌason quiche (quixin) ri caminakiꞌ. z Ri Dios, 
cꞌo reꞌ ri cꞌa ma jane tibanatej, pero can retaman chic apo chi can nibanatej na 
wi, y rumariꞌ can nitzijon chic chrij, achiꞌel xa ta can banatajnek chic.

18 Ri Abraham xunimaj cꞌa chi can xtibanatej na wi ri xbix chare ruma ri Dios, 
astapeꞌ riyaꞌ can riꞌj chic. Pero riyaꞌ can xunimaj wi ri xubij ri Dios chare chi ntoc 
quitataꞌ sibilaj ye qꞌuiy chi winek y xquecꞌojeꞌ sibilaj ye qꞌuiy riy rumam. a 19 Ri 

Abraham xa jubaꞌ ma jun ciento chic rujunaꞌ. Y ruma riꞌj chic, riyaꞌ retaman chi 
can ma yecꞌojeꞌ ta chic ralcꞌual, y retaman chukaꞌ chi ri Sara xa can ma yecꞌojeꞌ ta 
wi ral. Pero ma riqꞌui wi riꞌ riyaꞌ ma xuben ta caꞌiꞌ rucꞌuꞌx, xa can xucukubaꞌ rucꞌuꞌx 
chi can nibanatej na wi ri xbix chare ruma ri Dios. 20 Y ri Abraham can royoben 
chi can nibanatej na wi ri xbix chare ruma ri Dios y ma xuben ta caꞌiꞌ rucꞌuꞌx riche 
(rixin) chi xroyobej, xa can xcukeꞌ wi más rucꞌuꞌx y xuyaꞌ rukꞌij rucꞌojlen ri Dios. 
21 Ri Abraham can jabel wi cꞌa retaman chi ri Dios can cꞌo uchukꞌaꞌ riqꞌui riche 
(rixin) chi nuben ri rubin. 22 Y ruma chi can xucukubaꞌ rucꞌuꞌx chi can nibanatej wi 
ri xbix chare ruma ri Dios, rumariꞌ xtzꞌetetej ruma ri Dios chi majun rumac.

23 Y ri nubij chupan ri ruchꞌabel ri Dios ri tzꞌibatal ca, b ma xu (xe) ta wi cꞌa 
riche (rixin) chi nikꞌalajin achique rubaniquil tek ri Abraham xtzꞌetetej ruma 
ri Dios chi majun rumac, 24 xa can riche (rixin) chukaꞌ chi nikꞌalajin chkawech 
riyoj achique rubaniquil tek yojtzꞌetetej ruma ri Dios chi majun kamac, c riyoj 
ri nikanimaj ri Dios ri xcꞌason pe riche (rixin) ri Kajaf Jesús chiquicojol ri 
caminakiꞌ. d 25 Ri Jesucristo can ruma cꞌa kamac riyoj tek xjach pa camic y 
cꞌacꞌariꞌ xban chare ruma ri Dios chi xcꞌastej pe chiquicojol ri caminakiꞌ, riche 
(rixin) chi xuben chake chi majun kamac yojtzꞌetetej ruma ri Dios. e

Ri niquicukubaꞌ quicꞌuꞌx riqꞌui ri Jesucristo 
majun quimac yetzꞌetetej ruma ri Dios

5  1 Can majun chic kamac yojtzꞌetetej ruma ri Dios ruma kacukuban 
kacꞌuꞌx riqꞌui ri Kajaf Jesucristo. Y matiox chare ri Jesucristo ruma 

xuben chake chi cꞌo chic uxlanibel cꞌuꞌx chkacojol riqꞌui ri Dios. f 2  Y ruma 
chi xkacukubaꞌ kacꞌuꞌx riqꞌui ri Jesucristo, rumariꞌ tek Riyaꞌ yoj rucusan apo 
chupan ri rutzil ri Dios y wacami cof yojcꞌo chupan. g Y can yojquicot ruma 
koyoben chic ri kꞌij tek junan xkojcꞌojeꞌ riqꞌui ri Dios ri cꞌo rukꞌij rucꞌojlen. 3 Y 
ma xu (xe) ta wi cꞌa yojquicot ruma koyoben ri kꞌij tek xkojbecꞌojeꞌ riqꞌui ri 
Dios, xa can yojquicot chukaꞌ tek nikakꞌaxaj tijoj pokonal, h ruma ketaman 
chi ri tijoj pokonal nuben chake chi más niketamaj yojcochꞌon. 4 Y wi 
nikacochꞌ nikakꞌaxaj tijoj pokonal, nikꞌalajin chi can cukul kacꞌuꞌx riqꞌui ri 
Dios i y cof yojcꞌo, y reꞌ nuben cꞌa chake chi can nikoyobej apo ri rutzil Riyaꞌ. 
5 Y ronojel ri koyoben chi nuyaꞌ ri Dios chake, can xtuyaꞌ na wi chake riche 
(rixin) chi ma xkojqꞌuixbitej ta. Riyoj ketaman chi can yojrajoꞌ wi ri Dios 
ruma ruyaꞌon chic ri Lokꞌolaj Espíritu pa tak kánima. j

6 Riyoj can ma yoj cowinek ta kacolon kiꞌ chupan ri kamac. Quecꞌariꞌ kabanon 
tek xorilaꞌ cꞌa ri kꞌij ri ruchꞌobon pe ri Dios chi ri Cristo xcom cꞌa kuma k riche 
(rixin) chi xojrucol ri yoj aj maquiꞌ. 7 Can kitzij na wi chi majun winek xtajowan ta 
chi nicom pa ruqꞌuexel jun chic winek, astapeꞌ retaman chi can pa ruqꞌuexel jun 

winek ri can choj ri rucꞌaslen. O riqꞌui cꞌa jubaꞌ cꞌo jun ri can ma nupokonaj ta chi 
nicom pa ruqꞌuexel jun chic winek ri can utz rucꞌaslen. 8 Pero ri Dios can xucꞌut 
cꞌa chkawech chi can yojrajoꞌ. l Ruma astapeꞌ can yoj aj maquiꞌ, can xutek wi cꞌa 
pe ri Cristo riche (rixin) chi xcom kuma riyoj. m 9 Wacami yojtzꞌetetej ruma ri Dios 
chi majun chic kamac ruma ri ruquiqꞌuel n ri Cristo ri xtix chuwech cruz tek xcom. 
Rumacꞌariꞌ tek yojcolotej chuwech ri rucꞌayewal ri xtuyaꞌ ri Dios ri chkawech apo. o 
10 Ruma tek rubanon ca, kacꞌuluꞌan ri Dios. Pero ruma chi xutek pe ri Rucꞌajol 
riche (rixin) chi xcom kuma riyoj, rumariꞌ junan chic kawech riqꞌui ri Dios. p Y 
wacami ruma chi xcꞌastej pe q ri Cristo, rumariꞌ tek junan chic kawech kabanon 
riqꞌui ri Dios. Wi queriꞌ kabanon, ¿cꞌa ta cꞌa chi man ta xtuyaꞌ ri colotajic chake? 
11 Pero ma xu (xe) ta wi cꞌa reꞌ, xa can yojquicot chukaꞌ riqꞌui ri Dios ruma ri Kajaf 
Jesucristo. Ruma chukaꞌ Riyaꞌ tek wacami junan chic kawech riqꞌui ri Dios.

Ri Adán y ri Jesucristo
12 Ri mac xaxu (xaxe) wi cꞌa ruma jun achi tek xoc chuwech re ruwachꞌulef. 

Ri achi riꞌ ya ri Adán. Y ri mac xa camic r xucꞌom pe pa ruwiꞌ ri ruwachꞌulef. 
Rumariꞌ tek quinojel winek yecom, ruma chi can quinojel ri winek xemacun 
chukaꞌ. 13 Tek ri Dios ma jane tuyaꞌ pe ri ley, xa can cꞌo chic ri mac chuwech re 
ruwachꞌulef, pero ruma cꞌa chi ma jane cꞌo ta ri ley ri tiempo riꞌ, rumariꞌ ma 
kꞌalajnek ta chi ri winek ye aj maquiꞌ. s 14 Pero ma riqꞌui wi riꞌ ri camic xa can 
xka wi pa quiwiꞌ ri winek ruma ri mac. Rumariꞌ xa can xuchop yecom ri winek; 
xuchop pe cꞌa riqꞌui ri Adán hasta cꞌa riqꞌui ri Moisés; ri winek xa can xecom wi, 
astapeꞌ ri quimac ma junan ta riqꞌui ri mac achiꞌel ri xuben ri Adán. Ri Adán xa 
jun cꞌambel naꞌoj chkawech chrij ri jun ri cꞌo chi xpe y riꞌ ya ri Cristo.

15 Ri mac ri xuben ri Adán ma junan ta riqꞌui ri colotajic ri xusipaj ri Dios chake. 
Ruma ri rumac ri Adán, rumariꞌ tek konojel riyoj winek xoj-oc chuxeꞌ ri camic. 
Yacꞌa ri Jesucristo, t can qꞌuiy utzil xucꞌom pe chake konojel ri kaniman chic. Ruma 
ri rutzil Riyaꞌ y ruma chukaꞌ ri rutzil ri Dios kacꞌulun ri colotajic. 16 Ri sipanic ri 
xuyaꞌ ri Dios, nim rejkalen y man achiꞌel ta ri mac ri xuben ri Adán chuwech ri 
Dios ri xa rucꞌayewal xucꞌom pe pa quiwiꞌ quinojel ri winek. Yacꞌa ri colotajic ri 
xucꞌom pe ri Jesucristo can más wi nim rejkalen, ruma ma xu (xe) ta chic ruma ri 
jun nabey mac; xa can riche (rixin) chi ye qꞌuiy winek ri yecolotej y ri colotajic ri 
nuyaꞌ xa nusipaj. Y reꞌ nuben cꞌa chake chi yojtzꞌetetej ruma ri Dios chi majun chic 
kamac. 17 Xaxu (xaxe) wi cꞌa ruma ri rumac ri Adán, rumariꞌ tek xpe ri camic pa 
quiwiꞌ quinojel ri winek. Y ketaman chi ri samaj ri xuben ri Jesucristo más nim ri 
ruchukꞌaꞌ y rumariꞌ can kꞌalaj wi chi ri yecꞌulu ri colotajic ri nusipaj Riyaꞌ, can cꞌo 
wi uchukꞌaꞌ pa quikꞌaꞌ riche (rixin) chi xquekꞌato tzij pa jun cꞌacꞌacꞌ cꞌaslen. Ruma 
can nuben wi cꞌa chique chi yetzꞌetetej ruma ri Dios chi majun quimac.

18 Ruma cꞌa ri mac ri xuben ri Adán, rumariꞌ tek nika ri rucꞌayewal pa quiwiꞌ 
quinojel ri winek. Pero ruma ri chojlaj samaj ri xuben ri Jesucristo, rumariꞌ 
tek quinojel winek ri yeniman riche (rixin) Riyaꞌ, majun quimac yetzꞌetetej 
ruma ri Dios y niquil ri cꞌaslen riche (rixin) xtibe kꞌij xtibe sek. 19 Ruma cꞌa 
chi ri Adán ma xunimaj ta ri xbix chare ruma ri Dios, rumariꞌ quinojel winek 
xeꞌoc aj maquiꞌ. Yacꞌa ri Jesucristo can xunimaj wi rutzij ri Dios, y rumariꞌ tek 
sibilaj ye qꞌuiy ri niban chique chi majun quimac yetzꞌetetej ruma ri Dios.

20 Tek ri Dios xuyaꞌ ri ley, xbekꞌalajin cꞌa pe más ri mac. Y tek can 
xbekꞌalajin cꞌa pe más ri mac, yacꞌariꞌ tek xbekꞌalajin pe chi más chic na 
nim ri rutzil ri Dios. u 21 Riche (rixin) chi queriꞌ, can achiꞌel xuben ri mac chi 
xcꞌojeꞌ ri ruchukꞌaꞌ pa quiwiꞌ ri winek riche (rixin) chi xerucꞌuaj pa camic, 
can quecꞌariꞌ chukaꞌ nuben ri rutzil ri Dios chake riyoj riche (rixin) chi 
yojtzꞌetetej ruma ri Dios chi majun kamac, riche (rixin) chi queriꞌ nikil ri 
cꞌaslen riche (rixin) xtibe kꞌij xtibe sek, cꞌaslen ri nuyaꞌ ri Kajaf Jesucristo.

Chuwech ri mac yoj caminek chic, y wacami 
cꞌo chic kacꞌaslen riqꞌui ri Cristo

6  1 ¿Achique xtikabij wacami? ¿La utz cami chi cꞌa yojmacun na v 
riche (rixin) chi nikꞌalajin más rutzil ri Dios kiqꞌui? w 2  Majun modo 

chi que ta riꞌ. Ruma riyoj ri xa can kayaꞌon chic ca ri mac, can achiꞌel 
xojcom yan, x y rumariꞌ ma rucꞌamon ta chic chi cꞌa nikaben na ri mac. 
3  ¿La ma iwetaman ta cꞌa chi ri bautismo yariꞌ jun retal chi riyoj junan 
kawech xkaben riqꞌui ri Cristo Jesús, y achiꞌel chi xa ta can junan xojcom 
riqꞌui? 4 Ruma tek xojban bautizar, achiꞌel can xojcom riqꞌui, y achiꞌel 
chukaꞌ can xojmuk riqꞌui tek Riyaꞌ xmuk. Y rumariꞌ, tek Riyaꞌ xcꞌastej pe 
chiquicojol ri caminakiꞌ ruma ri ruchukꞌaꞌ ri Tataꞌixel, riyoj chukaꞌ achiꞌel 
can xojcꞌastej pe riqꞌui, y rumariꞌ wacami can tikacꞌuaj jun cꞌacꞌacꞌ cꞌaslen.

5 Ruma wi can xa jun chic ri kabanon riqꞌui ri Jesucristo ruma ri rucamic, 
can yoj jun chukaꞌ kabanon riqꞌui z Riyaꞌ ruma ri rucꞌastajbel. 6 Ketaman tek 
rubanon ca, xkacꞌuaj jun itzel cꞌaslen. Yacꞌa ri itzel cꞌaslen riꞌ achiꞌel can 
xbajix riqꞌui ri Jesucristo tek xcom chuwech ri cruz, a y rumariꞌ ri itzel cꞌaslen 
riꞌ xqꞌuis ca y wacami xojcolotej yan riche (rixin) chi ma nikaben ta chic ri 
mac. b 7 Quinojel cꞌa ri achiꞌel can xecom riqꞌui ri Cristo, can majun cꞌa quimac 
yetzꞌetetej ruma ri Dios. 8 Y wi riyoj achiꞌel can xojcom riqꞌui ri Cristo tek Riyaꞌ 
xcom, chukaꞌ cukul kacꞌuꞌx chi xkojcꞌaseꞌ riqꞌui. c 9 Ruma ketaman chi ri Cristo 
xcꞌastej pe d chiquicojol ri caminakiꞌ, y wacami ma xticom ta chic, ruma ri 
camic majun bey chic xtichꞌacon ta chrij. 10 Tek Riyaꞌ xcom, xcom riche (rixin) 
chi xrelesaj jurayil ruchukꞌaꞌ ri mac y xaxu (xaxe wi) jun bey xcom e y xcꞌastej 
el chiquicojol ri caminakiꞌ, rumariꞌ qꞌues y riqꞌui ri rucꞌaslen nuyaꞌ rukꞌij ri 

Dios. 11 Quecꞌariꞌ riyoj, tikabanaꞌ chi can yoj caminek chic chuwech ri mac, chi 
ma ya ta chic riꞌ ri nikaben; y tikabanaꞌ chukaꞌ chi xojcꞌastej riche (rixin) chi 
nikayaꞌ rukꞌij ri Dios, f ruma xa jun chic kabanon riqꞌui ri Cristo Jesús g ri Kajaf.

12 Rumariꞌ man cꞌa tikayaꞌ ta kꞌij chare ri mac chi ya riyaꞌ ri nucꞌuan kiche 
(kixin), h riche (rixin) chi queriꞌ ma yekaben ta ri itzel tak raybel riche (rixin) ri 
chꞌaculaj. 13 Tek rubanon ca, yoj caminek chupan ri mac. Yacꞌa re wacami ma yoj 
que ta chic riꞌ, ruma kacꞌuan chic jun cꞌacꞌacꞌ kacꞌaslen. Rumariꞌ tikajachaꞌ cꞌa kiꞌ 
pa rukꞌaꞌ ri Dios riche (rixin) chi nikaben ri nrajoꞌ Riyaꞌ, riche (rixin) chi ri kakꞌaꞌ 
kaken yeꞌucusex ruma ri Dios chubanic ri ruchojmilal. Y ma tikayaꞌ ta kꞌij chi 
ntoc ri mac kiqꞌui, riche (rixin) chi ri kakꞌaꞌ kaken ma quekucusaj ta chubanic ri 
mac. 14 Ruma ri mac, can majun chic rukꞌaꞌ pa kawiꞌ, ruma xojcolotej yan. i Ma 
nikacukubaꞌ ta chic kacꞌuꞌx riqꞌui ri ruley j ri Moisés, xa riqꞌui chic cꞌa ri rutzil ri Dios.

Wacami yoj rusamajel chic ri Dios y kacꞌuan jun cꞌaslen choj
15 ¿Achique cami nikaben? ¿La utz cami yojmacun ruma majun ri ley pa 

kawiꞌ y ruma chi cꞌo chic rutzil k ri Dios pa kawiꞌ? Ma rucꞌamon ta chi que ta 
riꞌ nikaben. 16 ¿La ma iwetaman ta cꞌa chi xabachique winek ri can nujech 
riꞌ chi niximeꞌ pa rusamaj jun patrón, l can cꞌo wi chi nuben ri nibix chare? 
Rumacꞌariꞌ riyoj wi xtikayaꞌ kiꞌ chuxeꞌ rutzij ri mac, can xkoj-oc wi rusamajel ri 
mac y xkojrucꞌuaj pa camic. Yacꞌa wi xtikayaꞌ kiꞌ chuxeꞌ rutzij ri Dios, xkoj-oc 
rusamajel Riyaꞌ y xkojrucꞌuaj chupan jun cꞌaslen choj. 17 Pero matiox cꞌa chare 
ri Dios chi riyix riqꞌui ronojel iwánima ninimaj ri rubin ca Riyaꞌ. Can yixcꞌo 
wi chic pa ruchꞌabel ri Dios ri cꞌutun ca chiwech. Tek rubanon ca, xixcꞌojeꞌ cꞌa 
chuxeꞌ rutzij ri mac. 18 Yacꞌa re wacami ma yixcꞌo ta chic pa rukꞌaꞌ ri mac, xa 
can yix rusamajel chic ri Dios m y can icꞌuan chic jun cꞌaslen choj. 19 Y riche 
(rixin) chi nikꞌax chiwech ronojel reꞌ, riyin xincusaj ri cꞌambel tzij chrij ri winek 
ri nujech riꞌ pa rusamaj jun chic. Tek rubanon ca, riyix can xijech iwiꞌ pa rukꞌaꞌ 
ri mac, ri ikꞌaꞌ iwaken can xicusaj riche (rixin) chi xiben ri etzelal. Yacꞌa re 
wacami can nicꞌatzin chi ri ikꞌaꞌ iwaken queꞌicusaj riche (rixin) chi niben ri 
ruchojmilal; riche (rixin) chi queriꞌ can chꞌajchꞌoj ta ri icꞌaslen chuwech Riyaꞌ.

20 Tek riyix xixcꞌojeꞌ chuxeꞌ rutzij ri mac, riyix ma jubaꞌ xichꞌob ta chi can 
nicꞌatzin nicꞌuaj jun chojlaj cꞌaslen chuwech ri Dios. 21 ¿Y achique cami xucꞌom 
pe chiwe ri itzel cꞌaslen ri xicꞌuaj? Wacami xa yixqꞌuix chic tek ninatej chiwe ri 
itzel cꞌaslen riꞌ, ri xa camic nucꞌom pe pa ruqꞌuisbel. 22 Wacami banon chic chiwe 
chi majun chic rukꞌaꞌ ri mac pan iwiꞌ, xa can yixcꞌo chic cꞌa chuxeꞌ rutzij ri Dios, y 
rumariꞌ tek icꞌulun chic jun cꞌaslen chꞌajchꞌoj. Y pa ruqꞌuisbel nucꞌom pe ri cꞌaslen 
riche (rixin) xtibe kꞌij xtibe sek. 23 Ri rutojbalil ri mac xa camic nucꞌom pe pa kawiꞌ. 
Yacꞌa ri Dios nusipaj cꞌa chake ri cꞌaslen riche (rixin) xtibe kꞌij xtibe sek. Y Riyaꞌ 
nusipaj cꞌa ri cꞌaslen chake ruma xa jun chic kabanon riqꞌui ri Kajaf Cristo Jesús.

Jun cꞌambel naꞌoj elesan chrij ri cꞌulanen

7  1 Wachꞌalal, riyix can iwetaman achique nubij ri ley ri xuyaꞌ ri Dios, y 
chukaꞌ iwetaman chi jun winek xaxu (xaxe wi) tek cꞌa qꞌues na, cꞌo 

chuxeꞌ rutzij ri ley riꞌ. 2  Achiꞌel ri nubij chupan ri ley riꞌ, chi jun ixok can 
ximil wi riqꞌui ri rachijil y ma utz ta chi niquijech quiꞌ riqꞌui, tek xa cꞌa qꞌues 
na ri rachijil. Pero wi nicom el ri rachijil, ri ixok nicanaj ca libre chuwech ri 
ley riche (rixin) ri cꞌulanen. n 3 Pero wi nucꞌom ruwech jun chic achi tek xa 
cꞌa qꞌues na ri rachijil, nimacun. o Yacꞌa wi caminek chic ri rachijil, ri ley riꞌ 
nubij chi ma mac ta nuben ri ixok riꞌ tek nicꞌuleꞌ riqꞌui jun chic achi.

4 Wachꞌalal, can queriꞌ chukaꞌ kabanon riyoj. Riyoj can xojcom chuwech ri ley 
tek xcom ri Cristo. Y rumariꞌ ma yojcꞌo ta chic chuxeꞌ ri ley, p xa can yoj riche 
(rixin) chic ri Cristo, ri xcꞌastej pe chiquicojol ri caminakiꞌ. Y ruma yoj riche 
(rixin) chic ri Cristo, can tiwachin cꞌa ri kacꞌaslen; can achiꞌel ri nrajoꞌ ri Dios. q 
5 Tek rubanon ca, ya ri itzel tak karaybel ri xekabanalaꞌ, y ri nubij ri ley chi xa 
mac, xa ye mac riꞌ ri xeꞌucusan ri kakꞌaꞌ kaken chubanic ri itzel tak raynic, y ri 
mac riꞌ xa camic xucꞌom pe pa kawiꞌ. r 6 Tek rubanon ca, xojcꞌojeꞌ chuxeꞌ ri ruley 
ri Moisés; yacꞌa re wacami xojcolotej yan y xojcom chuwech ri nubij ri ley riꞌ. Y 
nikaben rusamaj ri Dios pero riqꞌui chic ri cꞌacꞌacꞌ cꞌaslen ri niyaꞌox (nyaꞌ) chake 
ruma ri Lokꞌolaj Espíritu. Y ma riqꞌui ta chic ri nubij ri ley ri tzꞌibatal ca.

Ri ruley ri Dios y ri mac
7 Y riqꞌui jubaꞌ nikꞌax chiwech chi ri ley xa itzel, pero ma que ta riꞌ. Ri ley 

nicꞌatzin riche (rixin) chi nukꞌalajsaj ri mac. s Wi man ta cꞌo ri ley, riyin man 
ta wetaman achique riꞌ ri mac. Achiꞌel tek nubij ri ley: Ma tarayij ta riyit ri cꞌo 
riqꞌui jun chic. t Y ruma queriꞌ nubij, wetaman chi wi xtinben queriꞌ, yimacun 
chuwech ri Dios. Man ta nubij queriꞌ, man ta wetaman chi mac. 8 Pero ruma 
chupan ri ley queriꞌ nubij, rumariꞌ xbecꞌulun pe ri mac ri cꞌo pa wánima. Xuben 
chuwe chi xbecꞌastej pe ronojel quiwech itzel tak raybel ri yecꞌo wuqꞌui. Man 
ta cꞌo ri ley, u caminek ta ri mac ri cꞌo pa wánima. 9 Ri ojer ca, tek ma jane 
kꞌaxnek ta chinuwech ri nubij ri ley, riyin xinchꞌob chi cꞌo nucꞌaslen. Yacꞌa ri 
kꞌij tek xkꞌax chinuwech ri nubij ri ley, yacꞌariꞌ tek xpe más ruchukꞌaꞌ ri mac ri 
xa can cꞌo wi pa wánima, y cꞌacꞌariꞌ xinnabej chi xa yin caminek ajcꞌa chuwech 
ri Dios. 10 Ri ley ri xuyaꞌ pe ri Dios, nucꞌut cꞌa achique rubanic riche (rixin) chi 
nilitej ri cꞌaslen. v Yacꞌa riyin xa camic ri xinwil, w ruma ma xicowin ta xinben ri 
nubij ri ley. 11 Ruma ri mac ya ri ley ri xucusaj riche (rixin) chi xirukꞌol, y riqꞌui 
riꞌ xa can xirucamisaj. 12 Ri ley can lokꞌolaj wi; can utz wi y choj ri nubij. x

ROMANOS 7

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



407

 

y 1 R. 21.20, 25. z Ga. 5.17. a Gn. 8.21. b Sal. 1.2; 119.16, 24, 35. c Ga. 5.17. d Ro. 6.6. 
e Ga. 5.16. f Jn. 8.32; Ga. 5.1. g He. 7.18. 

13  ¿La nbij ta cami cꞌa chi ri utzilaj ley xucꞌom pe camic chuwe? Ma que 
ta riꞌ. Xa ya cꞌa ri mac ri xcꞌamo pe ri camic, ruma xuben chuwe chi ma 
xinnimaj ta ri nubij ri utzilaj ley. Y riqꞌui riꞌ ri ley xucꞌut cꞌa chinuwech 
achique riꞌ ri mac; y queriꞌ, nikꞌalajin chi ri mac can itzel wi.

14 Ketaman chi ri ley riqꞌui ri Dios petenak wi. Yacꞌa riyin xa yin jun winek ri 
yincꞌo pa rukꞌaꞌ ri mac. y 15 Ma nikꞌax ta cꞌa chinuwech achique ruma tek quereꞌ 
nben. Ruma astapeꞌ nwajoꞌ nben ri utz, xa yariꞌ ri ma nben ta y xa ya cꞌa ri itzel 
nnaꞌ chare, xa yeriꞌ ri yenbanalaꞌ. z 16 Y wi xa ya ri itzel nnaꞌ chare, xa yeriꞌ ri 
yenbanalaꞌ, riqꞌui reꞌ nikꞌax chinuwech chi ri ley can utz wi. 17 Y rumariꞌ yicowin 
nbij chi ma nuyon ta riyin ri yibano ri mac, xa can ya chic ri mac ri cꞌo pa wánima 
ri nibano chuwe chi nben ri mac. 18 Riyin xa can pa walaxic chi majun utz cꞌo pa 
nucꞌaslen. a Can nwajoꞌ wi nben ri utz, pero ma yicowin ta. 19 Astapeꞌ ya ri utz ri 
nwajoꞌ nben, xa ma nben ta. Y ri mac ri ma nwajoꞌ ta nben, xa yeriꞌ ri yenbanalaꞌ. 
20 Rumariꞌ xinbij yan chi ma nuyon ta riyin ri yibano ri mac, ruma can ma nwajoꞌ 
ta nben. Xa ya ri mac ri ucꞌuayon wuche (wixin), yariꞌ ri nibano chuwe.

21 Y riyin ntzꞌet chi can queriꞌ nibanatej. Xa can achiꞌel chic ley, ruma tek nwajoꞌ 
nben ri utz, chanin nbekꞌalajin pe ri mac ri ucꞌuayon wuche (wixin). 22 Ri wánima, 
can niquicot riqꞌui ri ruley ri Dios. b 23 Pero wetaman chi cꞌo jun chic ley ri ucꞌuayon 
wuche (wixin); ri can yerucusaj ri nukꞌaꞌ waken. Y re jun ley reꞌ, ley riche (rixin) ri 
mac y nuben chꞌaꞌoj riqꞌui ri utz ri nurayij ri wánima. c Y can yin ximil pa rukꞌaꞌ.

24 Juyiꞌ oc nuwech riqꞌui re ncꞌulwachin, ruma ri itzel tak raybel ri yecꞌo wuqꞌui 
xa camic niquicꞌom pe chuwe. ¿Achique cami ri yicolo pa rukꞌaꞌ reꞌ? d 25 Matiox 
chare ri Dios chi ri Kajaf Jesucristo xirucol. Ruma chi man ta ri Jesucristo, can ta 
cꞌa yin jun na rusamajel ri ruley ri mac, ruma ri itzel tak raybel ri yecꞌo wuqꞌui. Y riꞌ 
astapeꞌ can cꞌo ri raybel wuqꞌui riche (rixin) chi yin ta jun rusamajel ri ruley ri Dios.

Ri cꞌaslen ri can ucꞌuan ruma ri Lokꞌolaj Espíritu

8  1 Y rumacꞌariꞌ wacami man cꞌa xtika ta ri nimalaj rucꞌayewal pa quiwiꞌ ri 
xa can jun chic quibanon riqꞌui ri Cristo Jesús, ri ma ye ucꞌuan ta chic 

ruma ri itzel tak quiraybel, y xa can ya chic cꞌa ri Lokꞌolaj Espíritu ri ucꞌuayon 
quiche (quixin). e 2 Ruma ri cꞌacꞌacꞌ cꞌaslen ri nuyaꞌ ri Lokꞌolaj Espíritu chake 
riyoj ri xa jun chic kabanon riqꞌui ri Cristo Jesús, ya cꞌa riꞌ xicolo chuwech ri 
ruley ri mac y ri camic. f 3 Ri ley riche (rixin) ri Moisés ma xcowin ta xojrucol, g 
ruma riyoj ma xojcowin ta xkaben ri nubij. Yacꞌa riche (rixin) chi yojcolotej, 
ri Dios xutek pe ri Rucꞌajol chuwech re ruwachꞌulef, xoc winek can achiꞌel 
riyoj, xaxu (xaxe) na cꞌa chi Riyaꞌ ma aj mac ta. Xcom cꞌa ruma ri kamac, 
riche (rixin) chi queriꞌ ri Dios xojrucol chuwech ri ruchukꞌaꞌ ri mac. 4 Queriꞌ 
xuben riche (rixin) chi riyoj yojcowin nikacꞌuaj jun cꞌaslen choj achiꞌel ri nubij 

chupan ri ley riche (rixin) ri Moisés. Ma yoj ucꞌuan ta chic ruma ri itzel tak 
karaybel, xa can ya chic ri Lokꞌolaj Espíritu ri ucꞌuayon kiche (kixin).

5 Ri ye ucꞌuan ruma ri itzel tak quiraybel, can benak cꞌa cánima chrij ri 
itzel tak quiraybel riꞌ. Yecꞌa ri ye ucꞌuan ruma ri Lokꞌolaj Espíritu, can benak 
cꞌa cánima chrij ri nrajoꞌ ri Lokꞌolaj Espíritu. h 6 Ri ye ucꞌuan cꞌa ruma ri itzel 
tak quiraybel, xa camic cꞌa ri nucꞌom pe chique. i Yacꞌa ri ye ucꞌuan ruma ri 
Lokꞌolaj Espíritu, cꞌaslen y uxlanibel cꞌuꞌx ri nucꞌom pe chique. 7 Ri ye ucꞌuan 
ruma ri itzel tak quiraybel, niquetzelaj ri Dios, j ruma ma niquinimaj ta ri 
nubij ri ruley ri Dios. Y ni xa ta yecowin niquinimaj. 8 Ri ye ucꞌuan ruma ri 
itzel tak quiraybel, can ma yecowin ta niquiben ri nika chuwech ri Dios.

9 Yacꞌa riyoj ri cꞌo ri Lokꞌolaj Espíritu riche (rixin) ri Dios pa tak kánima, k 
ma yoj ucꞌuan ta chic ruma ri itzel tak karaybel, xa can ya chic ri Lokꞌolaj 
Espíritu ri ucꞌuayon kiche (kixin). Pero ri winek ri man cꞌo ta ri Lokꞌolaj 
Espíritu riche (rixin) ri Cristo quiqꞌui, ma ye riche (rixin) ta ri Cristo. 
10 Yacꞌa riyoj ri cꞌo ri Cristo pa tak kánima, cꞌo kacꞌaslen ri ma niqꞌuis ta. l Y 
can kitzij wi chi ruma ri mac tek yojcom el chuwech re ruwachꞌulef, yacꞌa 
riqꞌui ri Cristo cꞌo kacꞌaslen, ruma yojtzꞌetetej ruma ri Dios chi majun 
kamac. 11 Wi cꞌo pan iwánima ri Espíritu riche (rixin) ri Dios ri xcꞌason 
el riche (rixin) ri Jesús chiquicojol ri caminakiꞌ, ri Dios ri xcꞌason cꞌa el 
riche (rixin) ri Cristo Jesús, xquixrucꞌasoj chukaꞌ el riyix chiquicojol ri 
caminakiꞌ. m Ruma ri Espíritu riche (rixin) Riyaꞌ can cꞌo iwuqꞌui.

12  Wachꞌalal, riyoj can yoj aj cꞌas wi, pero ma riqꞌui ta ri itzel tak raybel 
ri nurayij ri kachꞌacul chi ya ta riꞌ ri nikaben. Ma que ta riꞌ. 13  Ruma wi 
riyix yixucꞌuex ruma ri itzel tak ruraybel ri ichꞌacul, xa camic nucꞌom pe 
chiwe. Rajawaxic cꞌa chi ya ri Lokꞌolaj Espíritu ri nucꞌuan iwuche (iwixin) 
riche (rixin) chi nicamisaj ri itzel tak ruraybel ri ichꞌacul y queriꞌ nicꞌojeꞌ 
icꞌaslen riche (rixin) xtibe kꞌij xtibe sek. n

14 Ruma quinojel ri ye ucꞌuan cꞌa ruma ri Lokꞌolaj Espíritu riche (rixin) 
ri Dios, yeriꞌ ri can ye ralcꞌual chic ri Dios. 15 Queriꞌ nikꞌalajin ruma ri 
Lokꞌolaj Espíritu ri xkacꞌul ma riche (rixin) ta chi nuben chake chi yoj-oc 
achiꞌel jun mozo ri can ximil pa samaj riche (rixin) chi nikaxibij ta chic 
kiꞌ o achiꞌel tek rubanon ca. Ma que ta riꞌ. Ri Lokꞌolaj Espíritu ri xkacꞌul 
xuben chake chi xoj-oc ralcꞌual ri Dios, y rumariꞌ cukul kacꞌuꞌx nikabij 
Katataꞌ chare ri Dios. 16  Ruma ya cꞌa ri Lokꞌolaj Espíritu ri nibano chake 
chi nikanaꞌ pa kánima chi can kitzij wi chi yoj ralcꞌual chic ri Dios. 
17 Y ruma yoj ralcꞌual chic ri Dios, riyoj can cꞌo chukaꞌ jun herencia p ri 
xtiyaꞌox (xtyaꞌ) chake. Can junan cꞌa xtiyaꞌox (xtyaꞌ) chake riqꞌui ri Cristo. 
Pero rajawaxic chi ma tikapokonaj ta nikatij pokonal, q achiꞌel xutij 
pokonal ri Cristo; y xticꞌojeꞌ kakꞌij achiꞌel ri Cristo can cꞌo rukꞌij.

18 Re yojcꞌo waweꞌ chuwech re ruwachꞌulef nikatij pokonal. Pero riyin wetaman 
chi xa ma junan ta riqꞌui ri nimalaj rukꞌij rucꞌojlen ri Dios ri xtikꞌalajin kiqꞌui riyoj 
ri chkawech apo. r 19 Y quinojel ri yeqꞌuiytisan ruma ri Dios, can sibilaj niquirayij 
niquitzꞌet yan ri kꞌij ri coyoben apo tek xquekꞌalajsex quinojel ri ye ralcꞌual ri Dios. 
20 Ruma ronojel ri qꞌuiytisan ruma ri Dios xuben cꞌa chique chi majun quejkalen y 
xka ri rucꞌayewal pa quiwiꞌ; s y queriꞌ xquicꞌulwachij pa rukꞌaꞌ ri Dios, pero ma ye 
ta riyeꞌ xeꞌajowan chi queriꞌ quicꞌulwachin. Y ma riche (rixin) ta xtibe kꞌij xtibe sek 
chi queriꞌ xquecꞌojeꞌ ca, ruma xa can coyoben cꞌa chi cꞌo jun kꞌij xquechojmirisex. 
21 Ri mac can xuben cꞌa chare ronojel ri yeqꞌuiytisan ruma ri Dios chi xa yeqꞌuis, y 
xtapon cꞌa jun kꞌij tek ri yoj ralcꞌual chic ri Dios xkojcolotej el chuwech ri ma utz 
ta, y can jabel chukaꞌ xtibekabanaꞌ riqꞌui ri Dios ri can cꞌo rukꞌij rucꞌojlen. Can ya 
cꞌa chukaꞌ kꞌij riꞌ tek quinojel ri yeqꞌuiytisan ruma ri Dios, xquecolotej chuwech 
ri rucꞌayewal ri kajnek pa quiwiꞌ ruma ri mac. 22 Can ronojel wi cꞌa ri cosas ri ye 
rubanon ri Dios, yekꞌaxo y yejilo achiꞌel jun ixok ri pa rukꞌijul chic ri alanen cꞌo 
wi. Queriꞌ quibanon pe cꞌa wacami. 23 Y can queriꞌ chukaꞌ riyoj. Ri kánima nikꞌaxo 
y nijilo. Can sibilaj cꞌa nikajoꞌ chi napon yan ta chanin ri kꞌij tek xtikꞌalajin chi 
ri Dios xuben chake chi xoj-oc ralcꞌual, y tek xtijalatej el ri kachꞌacul. Ketaman 
chi queriꞌ xtiban chake, ruma ri Dios ruyaꞌon chic ri Lokꞌolaj Espíritu pa tak 
kánima t y yareꞌ ri nabey utzil ri xuyaꞌ chake. 24 Xojcolotej pe chupan ri kamac, 
riche (rixin) chi nikoyobej na u nicꞌaj chic utzil, utzil ri ma jane nikatzꞌet ta, rumariꞌ 
koyoben. Ruma majun cꞌa winek ri nicꞌatzin chi nroyobej na jun cosa tek xa can 
cꞌo chic riqꞌui. 25 Y ruma chi ma jane yecꞌo ta kiqꞌui ronojel ri utzil riꞌ, rumariꞌ cꞌa 
kacochꞌon na chi koyoben. Ruma cukul kacꞌuꞌx chi can xquekacꞌul na wi ri utzil riꞌ.

26 Y queriꞌ chukaꞌ ri Lokꞌolaj Espíritu yojrutoꞌ riche (rixin) chi riyoj yojcowin 
nikoyobej riqꞌui cochꞌonic ri utzil riꞌ, ruma retaman chi majun kachukꞌaꞌ. Yojrutoꞌ 
chukaꞌ riqꞌui ri kaꞌoraciones, v ruma riyoj ma ketaman ta achique ri nicꞌatzin 
chi nikacꞌutuj chare ri Dios. Nuyaꞌ cꞌa pa tak kánima ri achique nicꞌatzin chi 
nikacꞌutuj chare ri Dios. Can nucꞌutuj wi cꞌa kuma riyoj, y nucꞌutuj riqꞌui jun 
nimalaj kꞌaxon, ri ma nikil ta rubixic riqꞌui chꞌabel. 27 Yacꞌa chuwech ri Dios, 
can nikꞌalajin wi ri cꞌo pa tak kánima w y chukaꞌ chuwech Riyaꞌ nikꞌalajin wi ri 
nuchꞌob ri Lokꞌolaj Espíritu; ruma ri Lokꞌolaj Espíritu can retaman wi ri ruraybel 
ri Dios y yariꞌ ri nucꞌutuj pa kawiꞌ riyoj ri yoj lokꞌolaj tak ralcꞌual ri Dios.

Majun achique ta xticowin chikij, ruma cꞌo ri Dios kiqꞌui
28 Can ketaman cꞌa chi konojel riyoj ri can nikajoꞌ ri Dios y ri can xojrusiqꞌuij 

(xojroyoj) riche (rixin) chi xoj-oc ralcꞌual, Riyaꞌ can yojrutoꞌ wi tek cꞌo tijoj 
pokonal, riche (rixin) chi cꞌo utz nucꞌom pe chake. x Queriꞌ nuben ruma chi can 
queriꞌ ruchꞌobon pe pa kawiꞌ. 29 Ruma ri Dios can retaman chic cꞌa kawech tek 
cꞌa ma jane kojalex, y y rumariꞌ tek can ruchꞌobon chic apo ri achique rubanic 

nuben chake chi yoj-oc can achiꞌel rubanic ri Rucꞌajol. z Y ri Dios nrajoꞌ cꞌa chi 
can yoj qꞌuiy ta ri yoj-oc ralcꞌual y ya ri Rucꞌajol ri nimalaxel chkacojol. a 30 Y 
riyoj cꞌa ri can ruchꞌobon chic cꞌa pa kawiꞌ chi yoj-oc ri can achiꞌel rubanic ri 
Rucꞌajol, can xojrusiqꞌuij (xojroyoj) wi. b Y ruma chi yoj rusiqꞌuin (royon) chic, 
xuben chake chi majun chic kamac yojrutzꞌet. c Y ruma chi majun chic kamac 
yojrutzꞌet, xuben cꞌa chake chi nicꞌojeꞌ kakꞌij kacꞌojlen.

31 ¿Achique chic cꞌa nikabij chrij reꞌ? Wi ya ri Dios ri yojtoꞌo riyoj, 
¿achique ta cꞌa jun ri nicowin chikij? Majun. 32  Ri Dios ma xupokonaj ta 
cꞌa xuyaꞌ pe ri Rucꞌajol, d riche (rixin) chi xcom kuma konojel riyoj. Y wi 
ma xupokonaj ta xuyaꞌ pe ri Rucꞌajol, ¿la man ta cꞌa xtuyaꞌ ronojel ruwech 
utzil chake nichꞌob riyix? Can xtuyaꞌ wi. 33 Ri Dios xojruchaꞌ y ya Riyaꞌ ri 
xbano chake chi majun chic kamac yojrutzꞌet. e Y wi queriꞌ chic rubanon 
chake, ¿la cꞌo ta cami jun ri yojtzujun (yojsujun) chuwech Riyaꞌ chi riyoj 
ma utz ta ri kacꞌaslen? f Majun. 34 Chukaꞌ ri Cristo xcom kuma riyoj, y 
xcꞌastej, y wacami cꞌo pa rajquikꞌaꞌ ri Dios y ntajin nucꞌutuj apo utzil 
chare ri Dios pa kawiꞌ riyoj. g Y wi ri Cristo quereꞌ nuben kuma riyoj, ¿la 
cꞌo ta cami jun ri xtibin chi tika rucꞌayewal pa kawiꞌ? Majun. 35 ¿La yecꞌo 
cami ri yecowin yojquelesaj el riqꞌui ri ajowabel riche (rixin) ri Cristo? 
¿Nicowin cami yojrelesaj el ri tijoj pokonal? ¿ri kꞌaxomal? ¿o ri yojetzelex 
ruma kaniman ri Cristo? ¿ri wayjal? ¿ri majun katziak? ¿o ri yojcꞌo pa 
rucꞌayewal? ¿o ri camic? 36 Achiꞌel ri tzꞌibatal ca chupan ri ruchꞌabel ri 
Dios, tek nubij:

Ruma yoj awalcꞌual, rumariꞌ tek ri winek ma yetaneꞌ ta chi nicajoꞌ 
yojquicamisaj;

ruma chiquiwech riyeꞌ xa yoj achiꞌel tak carneꞌl ri can ye riche 
(rixin) chi yecamisex. h

Queriꞌ nubij ri tzꞌibatal ca.
37 Pero xabachique ta na chi tijoj pokonal, can ma nicowin ta yojrelesaj 
el riqꞌui ri Cristo. Riyoj xa can yojchꞌacon wi chrij ronojel ruma ri Cristo i 
can yojrajoꞌ wi. 38  Y riyin cukul nucꞌuꞌx chi can majun yoj elesan el riqꞌui 
ri Dios. Ri camic ma nicowin ta. Ri nikacꞌulwachij tek cꞌa yoj qꞌues na, 
ma nicowin ta. Ri ángeles ma yecowin ta, ni ri itzel tak espíritu. Ri aj 
kꞌatbel tak tzij ma yecowin ta chukaꞌ. Majun ri cꞌo wacami, ni majun 
chukaꞌ ri xtipe chkawech apo ri nicowin ta yoj elesan el riqꞌui ri Dios. 
39 Can majun cꞌo chicaj o cꞌo chuxeꞌ ulef, y ni majun chique ri xa ye 
banon ri nicowin ta yoj elesan el j riqꞌui ri ajowabel riche (rixin) ri Dios. 
Ruma ri Dios can yojrajoꞌ wi, ruma xa jun chic kabanon riqꞌui ri Kajaf 
Cristo Jesús. k

ROMANOS 8

El Nuevo Testamento en Cakchiquel Occidental de Guatemala, 2da ed., © 2011, Wycliffe Bible Translators, Inc.



411

 

l Ro. 2.15. m Ex. 32.32. n 1 Jn. 5.20. o Ro. 1.25. p Gn. 21.12; Ga. 4.22, 23; He. 11.18. 
q Ga. 4.28. r Gn. 18.10; 21.2. s Gn. 25.21, 24. t Ef. 1.4. u Gn. 25.23. v Mal. 1.2, 3. 

Can ye ri israelitas ri xechaꞌox (xechaꞌ) ruma ri Dios chi xeꞌoc rutinamit

9  1 Ri nwajoꞌ nbij chiwe can kitzij wi, ruma nuniman ri Cristo y ma 
ntzꞌuc ta tzij. Ri wánima can nunaꞌ wi chi kitzij ri nbij, l ruma queriꞌ 

chukaꞌ nukꞌalajsaj ri Lokꞌolaj Espíritu chuwe. 2  Riyin sibilaj yibison. Can 
ronojel kꞌij cꞌo nimalaj kꞌaxon pa wánima cuma ri wech aj Israel. 3  Rumariꞌ 
riyin nbij, wi xa ta riqꞌui chi yinelesex el riyin riqꞌui ri Cristo m y nika 
rucꞌayewal pa nuwiꞌ y wi ta riqꞌui riꞌ yecolotej ri nicꞌaj chic wech aj Israel, 
riyin can nyaꞌ kꞌij chi que ta riꞌ niban chuwe. 4 Ri wech aj Israel, qꞌuiy cꞌa 
ri quicꞌulun, ruma ri Dios xuben chique chi xeꞌoc ralcꞌual. Y can xcꞌojeꞌ wi 
cꞌa rukꞌij rucꞌojlen ri Dios quiqꞌui. Ri Dios xuben chukaꞌ jun trato quiqꞌui. 
Ri Dios chique riyeꞌ xuyaꞌ wi ri ley, y xucꞌut chiquiwech achique rubanic 
riche (rixin) chi niquiyaꞌ rukꞌij. Y chukaꞌ xubij chi xtuyaꞌ qꞌuiy ruwech 
rutzil chique. 5 Y ri catiꞌt quimamaꞌ riyeꞌ ye ri Abraham, ri Isaac y ri 
Jacob. Y chiquicojol cꞌa ri wech aj Israel xalex wi ri Cristo tek xpe waweꞌ 
chuwech re ruwachꞌulef. Ri Cristo yariꞌ ri Dios n y ya Riyaꞌ ri cꞌo pa ruwiꞌ 
ronojel cosas. Can cꞌo rukꞌij riche (rixin) xtibe kꞌij xtibe sek. o Amén.

6  Man cꞌa tikachꞌob ta chi ri Dios man ta rubanon ri nubij chupan ri 
ruchꞌabel. Ruma ma quinojel ta ri ye riy rumam ri Israel ri can kitzij chi 
ye aj Israel chuwech ri Dios. 7 Y chukaꞌ ma quinojel ta ri ye riy rumam 
ca ri Abraham ye chaꞌon ruma ri Dios. Ruma ri Dios xubij cꞌa chare ri 
Abraham: Xaxu (xaxe wi) ri ye riy rumam ri acꞌajol Isaac ri xtiquibiniꞌaj 
chi kitzij chi ye awiy amam riyit, p xchaꞌ chare. 8  Y riqꞌui riꞌ nikatzꞌet 
chi ma quinojel ta ri ye riy rumam ca ri Abraham ye ralcꞌual ri Dios. 
Xaxu (xaxe wi) ri ye chaꞌon ruma ri Dios ri yecꞌulu ri utzil ri rutzujun 
(rusujun). q Xaxu (xaxe) wi cꞌa riyeꞌ ri nibix chique ruma ri Dios chi ye 
ralcꞌual chic Riyaꞌ. 9 Achiꞌel tek ri Dios xubij chare ri Abraham: Xquipe 
chic iwuqꞌui pa jun junaꞌ anej, ruma ri Sara ri awixjayil xticꞌojeꞌ jun ral, y 
ti cꞌajol (alaꞌ). r Queriꞌ xubij ri Dios chare ri Abraham.

10 Y can que wi riꞌ xbanatej. Can xalex na wi ri kamamaꞌ Isaac. Y tek ri 
Isaac cꞌulan chic, ri Rebeca ri rixjayil ri Isaac xeralaj ye caꞌiꞌ acꞌalaꞌ. s 11 Y 
ri Dios xuchaꞌ jun chique ri caꞌiꞌ acꞌalaꞌ riꞌ tek ma jane queꞌalex, y riqꞌui ri 
xquicꞌulwachij ri caꞌiꞌ acꞌalaꞌ riꞌ, can nikꞌalajin wi chi ri Dios ma yojruchaꞌ 
ta ruma ri yekabanalaꞌ. t Riyaꞌ yeruchaꞌ ri ruchꞌobon chi yeruchaꞌ. Ruma 
tek ma jane queꞌalex ri caꞌiꞌ acꞌalaꞌ riꞌ, y ma jane tikꞌalajin ri xtiquibanalaꞌ 
wi utz o ma utz ta, 12  ri Dios xubij yan chare ri teꞌej chi ya ri chakꞌlaxel ri 
xtitakanoj pa ruwiꞌ ri nimalaxel. u 13  Y chukaꞌ chupan ri ruchꞌabel ri Dios 
ri tzꞌibatal ca, nubij: Ri Jacob can xinwajoꞌ wi. Yacꞌa ri Esaú ma xinwajoꞌ 
ta. v Queriꞌ nubij ri tzꞌibatal ca.

14 ¿Achique nichꞌob riyix? ¿La ma choj ta cami xuben ri Dios, w tek queriꞌ 
xuben? Ri Dios can choj wi xuben. 15 Ruma Riyaꞌ xubij chukaꞌ chare ri 
Moisés: Achique winek ri nwajoꞌ njoyowaj ruwech, can njoyowaj wi cꞌa 
ruwech. Y achique winek ri nwajoꞌ ntoꞌ, can ntoꞌ wi. x Queriꞌ xubij ri Dios 
chare. 16  Y riqꞌui riꞌ nikꞌalajin chi ri Dios nuyaꞌ ri rutzil chake ruma chi 
Riyaꞌ nujoyowaj kawech, y ma ruma ta chi riyoj xkajoꞌ chi nijoyowex 
kawech, y ma ruma ta chi yoj-el yoj-oc chucanoxic ri utzil riꞌ. 17 Achiꞌel ri 
nubij chupan ri tzꞌibatal ca tek ri Dios xubij chare ri Faraón: Xatinyaꞌ pan 
Egipto riche (rixin) chi nikꞌalajin ri wuchukꞌaꞌ y y riche (rixin) chi nitzijox 
ri nubiꞌ pa ronojel ruwachꞌulef. Queriꞌ xubij ri Dios chare ri Faraón. 18  Y 
riqꞌui riꞌ nikatzꞌet chi ri Dios nujoyowaj quiwech ri nrajoꞌ chi nujoyowaj 
quiwech y nucowirisaj ri cánima ri nrajoꞌ chi nucowirisaj.

19 Pero ma ruma ta riꞌ chi riyix utz nichꞌob ka: Wi xa riqꞌui cꞌa ri Dios nipe 
wi chi nujoyowaj ruwech jun winek, y wi xa riqꞌui chukaꞌ Riyaꞌ nipe wi chi 
nucowirisaj ránima jun winek, y wi xa majun winek rucꞌamon ta chi nupabaꞌ 
riꞌ chuwech ri nrajoꞌ nuben ri Dios kiqꞌui, ¿achique cꞌa ruma tek nubij aj maquiꞌ 
chake? yixchaꞌ. 20 Yacꞌa riyin nbij chi riyoj winek, majun modo nikabij chare 
ri Dios chi ma utz ta ri nuben. ¿La utz cami chi jun bojoꞌy nubij ta chare ri aj 
banoy riche (rixin): Achique ruma tek ya nubaniquil reꞌ ri naben chuwe? z Can 
ma utz ta cꞌa chi nubij queriꞌ. 21 Ruma ya ri aj banoy bojoꞌy ri nichꞌobo achique 
ri nrajoꞌ nuben riqꞌui ri chꞌabek. Ruma riqꞌui ri mismo chꞌabek riꞌ nicowin 
nuben jun bojoꞌy ri nim rejkalen o nuben jun chic ri ma nim ta rejkalen. a

22 Ri Dios can rajowan wi chi nucꞌut ri ruchukꞌaꞌ y ri royowal pa quiwiꞌ ri 
winek ri yemacun. Pero Riyaꞌ sibilaj ye rucochꞌon ri winek ri can rumolon chic 
riꞌ ri quimac chuwech, astapeꞌ can utz wi chi xka yan ta ri royowal pa quiwiꞌ y 
xeqꞌuis yan ta ri pa rucꞌayewal. 23 Y chukaꞌ pa rukꞌaꞌ Riyaꞌ cꞌo wi riche (rixin) chi 
nukꞌalajsaj ri rutzil b pa kawiꞌ riyoj, ri xujoyowaj kawech. Ruchojmirisan chic ri 
kacꞌaslen riche (rixin) chi jabel xtibekabanaꞌ riqꞌui Riyaꞌ, ri cꞌo rukꞌij rucꞌojlen. 
24 Queriꞌ rubanon kiqꞌui riyoj ri xojrusiqꞌuij (xojroyoj) chi israelitas, y chi ma ye 
israelitas ta. c 25 Achiꞌel ri nubij ri Dios chupan ri wuj ri tzꞌiban ca ruma ri Oseas:

Ri winek ri ma ye nutinamit ta, xtinben chique chi xqueꞌoc nutinamit. d
Ma ye wajowan ta pe, pero xquenwajoꞌ cꞌa.

 26 Y chukaꞌ ri acuchi (achique) yecꞌo wi tek ri Dios xubij chique: Riyix 
ma yix nutinamit ta,

can chiriꞌ chukaꞌ xtibix wi chique: Riyix yix ralcꞌual chic ri cꞌaslic Dios. e
27 Ri Isaías cꞌo ri xubij ca chikij riyoj israelitas. Riyaꞌ can riqꞌui cꞌa ruchukꞌaꞌ 

xchꞌo y xubij: Riyoj ri riy rumam ca ri Israel, can sibilaj yoj qꞌuiy. Can yoj 
achiꞌel ri sanayiꞌ ri cꞌo chuchiꞌ ri mar, ruma can majun ri nicowin ta najlan 
kiche (kixin). Xa yacꞌa ri ma yoj qꞌuiy ta ri xkojcolotej. f 28 Ri Ajaf Dios can 

rubin cꞌa chi xtuyaꞌ rucꞌayewal pa ruwiꞌ re ruwachꞌulef. g Y can chanin cꞌa 
xtibanatej, y can pa ruchojmil tek xtibanatej. 29 Ri Isaías can rubin cꞌa chukaꞌ:

Ri Dios ri Rajaf ronojel, wi ta xojruqꞌuis konojel,
xkacꞌulwachij ta achiꞌel ri xquicꞌulwachij ri tinamit Sodoma y 

Gomorra ojer ca. h
Queriꞌ xubij ri Isaías.

Ruma ri cukbel cꞌuꞌx tek yojtzꞌetetej chi majun kamac
30 ¿Achique cꞌa nikabij chrij reꞌ? Ri ma ye israelitas ta astapeꞌ ma 

quitijon ta quikꞌij riche (rixin) chi yetzꞌetetej ruma ri Dios chi majun 
quimac, xa yeriꞌ ri xquetzꞌetetej ruma ri Dios chi majun quimac ruma 
quicukuban quicꞌuꞌx riqꞌui. i 31 Yacꞌa ri kech aj Israel, can niquitij wi 
quikꞌij ruma nicajoꞌ yetzꞌetetej ruma ri Dios chi majun quimac. Can 
niquitij quikꞌij riche (rixin) chi niquiben ta ri nubij ri ruley ri Dios, pero 
ma yecowin ta. 32  ¿Y achique ruma? Ruma ma quicukuban ta quicꞌuꞌx 
riqꞌui ri Jesucristo. Xaxu (xaxe) wi ri nubij ri ley ri niquitij quikꞌij riche 
(rixin) chi niquiben y xa ma niquicukubaꞌ ta quicꞌuꞌx riqꞌui ri Jesucristo; 
rumariꞌ xquichakꞌij (xquitochꞌ) caken chuwech ri Abej. j Y ri Abej riꞌ ya ri 
Jesucristo. 33  Achiꞌel ri nubij ri Dios chupan ri tzꞌibatal ca:

Riyin xtinyaꞌ cꞌa jun ri achiꞌel Abej ri pa tinamit Sion, y yecꞌo winek 
ri xa xtiquichakꞌij (xtiquitochꞌ) caken chuwech ri achiꞌel Abej riꞌ y 
xquetzak.

Yacꞌa ri xqueniman riche (rixin), majun achique ruma xqueqꞌuixbitej. k
Queriꞌ nubij chupan ri tzꞌibatal ca.

10  1 Wachꞌalal, ri ncꞌutuj chare ri Dios y ri ruraybel chukaꞌ ri wánima, 
ya ta chi ri kech aj Israel yecolotej. l 2  Riyin wetaman chi riyeꞌ niquitij 

quikꞌij ruma nicajoꞌ niquitzekelbej ri Dios, m pero man achiꞌel ta ri rubanic 
ri rucꞌutun ca Riyaꞌ. 3 Ma xcajoꞌ ta xquetamaj achique rubanic nuben ri Dios 
chique riche (rixin) chi yetzꞌetetej ruma Riyaꞌ chi majun quimac. n Rumariꞌ 
tek xa quiyon niquitij quikꞌij riche (rixin) chi nicajoꞌ yetzꞌetetej ruma ri Dios 
chi majun quimac. Y xa ma quijachon ta quiꞌ pa rukꞌaꞌ ri Dios riche (rixin) 
chi nuben chique chi majun quimac. 4 Tek xoka ri Cristo yariꞌ tek xtzꞌaket 
rubanic ri nubij chupan ri ley, o ruma Riyaꞌ xuben ronojel ri nubij ri ley. 
Queriꞌ xbanatej riche (rixin) chi wacami xabachique winek ri xtiniman riche 
(rixin) ri Cristo p can xtitzꞌetetej ruma ri Dios chi majun rumac.

5 Ri Moisés rutzꞌiban ca achique rubanic tek jun winek nitzꞌetetej ruma ri 
Dios chi majun rumac. Ruma riyaꞌ rutzꞌiban ca: Ri winek ri nibano ronojel ri 
nubij chupan re ley reꞌ, can xtril wi rucꞌaslen q riqꞌui ri Dios. Queriꞌ ri rutzꞌiban 

ca. 6 Pero ri rubanic riche (rixin) chi yojtzꞌetetej ruma ri Dios chi majun kamac, 
ya ri nikacukubaꞌ kacꞌuꞌx riqꞌui ri Cristo. Y chrij reꞌ nibix cꞌa: Ma tikabij ta 
pa tak kánima: ¿Achique xtibe chilaꞌ chicaj riche (rixin) chi xterucꞌamaꞌ pe 
ri Cristo? r Ruma Riyaꞌ xka yan pe. 7 Y ma tikabij ta chukaꞌ: ¿Achique ta cꞌa 
xtibe chupan ri lugar ri acuchi (achique) yecꞌo wi ri caminakiꞌ, riche (rixin) 
chi xtiberuyacaꞌ pe ri Cristo? Riyaꞌ xa xcꞌastej yan el. s 8 Chupan ri ruchꞌabel ri 
Dios nubij: Ri chꞌabel riche (rixin) colotajic xa ma nej ta cꞌo wi, xa pan achiꞌ y 
xa pan awánima cꞌo wi. t Queriꞌ nubij chupan ri ruchꞌabel ri Dios. Y ya chꞌabel 
riꞌ ri nikatzijoj, y nubij chi rajawaxic nikanimaj ri Jesucristo. 9 Wi nakꞌalajsaj 
riqꞌui achiꞌ chiquiwech ri winek chi ri Jesús yariꞌ ri Ajaf, u y chukaꞌ nanimaj 
riqꞌui ronojel awánima chi ri Dios xucꞌasoj pe ri Jesús chiquicojol ri caminakiꞌ, 
yacolotej. 10 Ruma nicꞌatzin chi riqꞌui ronojel kánima tikanimaj ri Jesucristo 
riche (rixin) chi yojtzꞌetetej ruma ri Dios chi majun kamac. Y nicꞌatzin chi 
riqꞌui ri kachꞌabel tikabij chi kaniman ri Jesucristo riche (rixin) chi yojcolotej.

11 Y chupan ri ruchꞌabel ri Dios ri tzꞌibatal ca, nubij: Quinojel cꞌa ri winek 
ri xqueniman riche (rixin) ri Cristo majun achique ta ruma xqueqꞌuixbitej. v 
Queriꞌ nubij ri tzꞌibatal ca. 12 Junan nuben chake w wi yoj israelitas o ma yoj 
israelitas ta. Ri Ajaf, can Kajaf wi cꞌa konojel x y can cꞌo ronojel utzil riqꞌui y can 
nuyaꞌ chique ri yecꞌutun chare. 13 Achiꞌel ri nubij chupan ri ruchꞌabel ri Dios ri 
tzꞌibatal ca: Quinojel cꞌa ri xquecꞌutun quitoꞌic y chare ri Ajaf, can xquecolotej wi.

14 ¿Pero la nicowin cami jun winek nucꞌutuj ri colotajic chare ri Jesucristo, wi 
xa ma nunimaj ta chi ya Riyaꞌ ri nicolo quiche (quixin) ri winek? ¿O la nicowin 
cami chukaꞌ nunimaj, wi xa ma racꞌaxan ta chrij ri Colonel? ¿Y la nicowin cami 
nracꞌaxaj, wi xa majun nitzijon chare? z 15 ¿Y la cꞌo cami jun ri nicowin nitzijon ri 
ruchꞌabel ri Dios, wi xa majun nitako el riche (rixin)? Ruma chupan ri ruchꞌabel 
ri Dios ri tzꞌibatal ca, nikꞌalajin chi yecꞌo ri ye takon, ruma nubij: Sibilaj quicoten 
tek yeꞌapon ri yetzijon ri lokꞌolaj chꞌabel ri niyaꞌo colotajic; a niquitzijoj achique ri 
nicꞌamo pe uxlanibel cꞌuꞌx pa tak cánima. Queriꞌ nubij chupan ri tzꞌibatal ca.

16 Xa yacꞌa ma quinojel ta winek yeniman ri nubij ri lokꞌolaj chꞌabel ri niyaꞌo 
colotajic. Achiꞌel ri rutzꞌiban ca ri Isaías: Ajaf, ri achꞌabel ri xkatzijoj chique 
ri winek, b ¿la cꞌo cami jun ri xniman? Queriꞌ ri rutzꞌiban ca ri Isaías. 17 Ruma 
ri winek riche (rixin) chi nunimaj, rajawaxic chi nracꞌaxaj na ri chꞌabel. Y ri 
chꞌabel ri rajawaxic chi nracꞌaxaj ya ri ruchꞌabel ri Dios. 18 Y riyin nbij chi ri 
ruchꞌabel ri Dios acꞌaxan cuma ri israelitas, ruma chupan ri tzꞌibatal ca, nubij:

Can cꞌa pa ruqꞌuisbel chare re ruwachꞌulef ye aponak wi ri yetzijon 
riche (rixin) ri ruchꞌabel ri Dios. c

Xabacuchi (xabachique) cꞌa yecꞌo wi winek, chiriꞌ cꞌa niquitzijoj wi.
Queriꞌ nubij chupan ri tzꞌibatal ca.

19 Y riyin nbij cꞌa chukaꞌ chi ri kech aj Israel quetaman cꞌa ri nubij ri 
ruchꞌabel ri Dios. Tikatzꞌetaꞌ na peꞌ nabey ri nubij ri Dios chupan jun 
chique ri wuj ri ye rutzꞌiban ca ri Moisés:

Yecꞌo ri can ma ye nutinamit ta y majun etamabel ri cꞌo ta quiqꞌui.
Pero chique riyeꞌ xtinyaꞌ wi ri wutzil, y rumariꞌ riyix itzel xtinaꞌ chique. d

Queriꞌ ri tzꞌibatal ca.
20 Ri Isaías can kꞌalaj wi ri rutzꞌiban ca, ri nubij ri Dios:

Xinilitej cuma ri winek ri ma xinquicanoj ta.
Can xincꞌut cꞌa wiꞌ chiquiwech ri ma niquicꞌutuj ta acuchi (achique) 

yinilitej wi. e
21 Yacꞌa chiquij ri kech aj Israel ri Dios nubij cꞌa: Ma yitaneꞌ ta chi yensiqꞌuij 
(yenwoyoj) riche (rixin) chi yepe ta wuqꞌui, yacꞌa riyeꞌ xa niquipabaꞌ quiꞌ 
chinuwech y ma niquinimaj ta ri nutzij. f Queriꞌ ri tzꞌibatal ca ruma ri Isaías.

Yecꞌo nicꞌaj chique ri israelitas ri ye colotajnek chic

11  1 Y riyin ri Pablo nbij cꞌa chi ri Dios ma ye retzelan ta ca ri israelitas, g ri 
rutinamit. Ruma riyin yin jun israelita h y wilon rutzil ri Dios. Yin riy 

rumam ca ri Benjamín i y ri Benjamín jun chique ri ye riy rumam ca ri Abraham. 
2 Ri Dios ma retzelan ta ca ri rutinamit; ri Dios can pa rutiquiribel tek retaman pe 
ruwech. j ¿La ma iwetaman ta cꞌa ri nubij chupan ri ruchꞌabel ri Dios ri tzꞌibatal 
ca, chrij ri Elías? Ri Elías xchꞌo riqꞌui ri Dios chiquij ri wech aj Israel, y xubij: 
3 Ajaf, xequiwulaj ri altares ri awuche (awixin) riyit y xequicamisaj ri profetas ri 
xekꞌalajsan ri achꞌabel. Xa nuyon chic oc riyin yincꞌo ca, pero yinquicanoj chukaꞌ 
riche (rixin) chi yinquicamisaj. k Queriꞌ xubij ri Elías chare ri Dios. 4 ¿Y achique 
xubij ri Dios chare ri Elías? Ri Dios xubij: Ma ayon ta yitcꞌo wuqꞌui. Cꞌa yecꞌo na 
wukuꞌ mil ri yecꞌo wuqꞌui, ri majun bey ye xucul ta chuwech l ruwachbel ri Baal 
riche (rixin) chi niquiyaꞌ rukꞌij. Queriꞌ xubij ri Dios chare ri Elías. 5 Y queriꞌ chukaꞌ 
wacami cꞌa yecꞌo na kech aj Israel ri yoj chaꞌon quiqꞌui ruma ri rutzil ri Dios. m 
6 Ri xechaꞌox (xechaꞌ) ruma ri rutzil ri Dios, ma xechaꞌox (xechaꞌ) ta ruma cꞌo 
utzilaj samaj xquibanalaꞌ. Ruma wi ta xechaꞌox (xechaꞌ) ruma cꞌo utzilaj samaj 
xquibanalaꞌ, man ta nibix chi xechaꞌox (xechaꞌ) ruma ri rutzil ri Dios.

7 Y reꞌ nucꞌut cꞌa chkawech chi ri kech aj Israel astapeꞌ can quitijon quikꞌij 
achique rubanic yetzꞌetetej ruma ri Dios chi majun quimac, pero xa ma quilon ta. 
Xaxu (xaxe) wi ri can ye chaꞌon ruma ri Dios ri xquil achique rubanic chi yetzꞌetetej 
ruma ri Dios chi majun quimac. Y ri nicꞌaj chic kech aj Israel ri ma niquinimaj ta 
ri Dios, xa xcowirisex ri cánima. 8 Achiꞌel ri nubij chupan ri ruchꞌabel ri Dios ri 
tzꞌibatal ca: Ri Dios xuyaꞌ chique achiꞌel jun nimalaj waran y can achiꞌel majun 
nichꞌobotej ta chiquiwech. Can achiꞌel ta ye moyirnek y ma yeꞌacꞌaxan ta, n queriꞌ 
quibanon cꞌa wacami. Queriꞌ nubij ri tzꞌibatal ca. 9 Y ri David rubin ca chukaꞌ:

Ri nimaꞌk tak waꞌin ri niquiben tek niquibanalaꞌ ri quinimakꞌij, ya ta cꞌa 
riꞌ ri xtoc ta jun trampa y can xtoc ta jun chapabel quiche (quixin).

Ya ta cꞌa riꞌ ri xtoc ta cꞌa tzakbel quiche (quixin) y xtoc rutojbalil ri 
xa ma utz ta ri yequibanalaꞌ.

 10 Xtikꞌekumatej ta cꞌa ri runakꞌ tak quiwech, riche (rixin) chi ma 
xquetzuꞌun ta.

Xtalucubaꞌ ta cꞌa quij ronojel tiempo, ruma ri tijoj pokonal. o
Queriꞌ ri rubin ca ri David.

Ri Dios can xutzuj (xusuj) cꞌa ri colotajic 
chique ri winek ri ma ye israelitas ta

11 Riyin nbij chi ri kech aj Israel ma riche (rixin) ta xtibe kꞌij xtibe sek 
xetzak tek xquichakꞌij (xquitochꞌ) ri caken. Ma que ta riꞌ. Xa ruma ma 
xquinimaj ta ri rutzij ri Dios, rumariꞌ tek ri Dios xuyaꞌ ri colotajic chique 
ri ma ye israelitas ta, p riche (rixin) chi queriꞌ nucꞌasoj jun raybel quiqꞌui 
ri kech aj Israel riche (rixin) chi niquirayij niquinimaj q chic rutzij ri Dios. 
12  Ri kech aj Israel xquetzelaj cꞌa ri Dios, y rumariꞌ tek ri Dios xutzuj 
(xusuj) ronojel ri rutzil chique ri winek ri ma ye israelitas ta. Yacꞌa tek ri 
kech aj Israel xtiquinimaj ri Dios, más chic cꞌa ri rutzil ri xtipe.

13 Y cꞌo cꞌa chukaꞌ ri nwajoꞌ nbij chiwe riyix ri ma yix israelitas ta: Yin jun 
apóstol ri takon pe chiwe riyix ri ma yix israelitas ta. r Can nyaꞌ wi cꞌa rukꞌij ri 
nusamaj. 14 Queriꞌ nben ruma nwajoꞌ cꞌa ncꞌasoj jun raybel quiqꞌui ri wech aj 
Israel riche (rixin) chi yecꞌo ta chique riyeꞌ ri xquecolotej; s ruma can niquitzꞌet 
cꞌa ri nusamaj chicojol riyix ri ma yix israelitas ta. 15 Tek ri Dios ma xucꞌom ta 
chic quiwech ri wech aj Israel ruma ma xquinimaj ta chic ri rutzij, yacꞌariꞌ tek 
xucꞌom iwech riyix ri ma yix israelitas ta. Yacꞌa tek xticꞌamer chic quiwech jun 
bey ri wech aj Israel, yacꞌariꞌ tek xkojcꞌastej el y xtikachop el jun cꞌacꞌacꞌ cꞌaslen. 
16 Ruma wi ri rucꞌamal jun cheꞌ can ye lokꞌolaj wi, can queriꞌ chukaꞌ ri ye rukꞌaꞌ. 
Xa can achiꞌel ri nabey tak caxlan wey ri nisipex chare ri Dios t can lokꞌolaj wi, 
y can queriꞌ chukaꞌ ri quiꞌen ri xelesex wi pe ri caxlan wey, can lokꞌolaj wi.

17 Ri wech aj Israel can ye achiꞌel jun cheꞌ ri olivo rubiꞌ ri can ticon wi ka. 
Pero yecꞌo rukꞌaꞌ ri xejokꞌ el. u Y riyix ri ma yix israelitas ta, xa yix achiꞌel rukꞌaꞌ 
jun chic cheꞌ olivo chukaꞌ rubiꞌ ri xa ma ticon ta ka, ri xa ruyon tzꞌucnek pe. Y 
riyix xixtic ka pa ruwiꞌ ri cheꞌ ri can ticon wi ka, ri acuchi (achique) xejokꞌ wi 
el ri rukꞌaꞌ, y rumariꞌ riyix can xixoc cꞌa rutzꞌakat ri ruchiꞌel ri cheꞌ riꞌ y qꞌuiy 
utzil ri xticꞌul. 18 Xa yacꞌa ri ma utz ta chi ninimirisaj iwiꞌ v riyix y nikasaj ta 
quikꞌij ri wech aj Israel ri xeꞌelesex el. Ruma iwetaman chi ma ya ta ri rukꞌaꞌ 
ri cheꞌ ri ye chapayon riche (rixin) ri rucꞌamal, xa ya ri rucꞌamal ri chapayon 
quiche (quixin). Y riyix xa yix rukꞌaꞌ ri cheꞌ y ma yix rucꞌamal ta.

19 Y riqꞌui jubaꞌ riyix nichꞌob: Riyoj rucꞌamon chi nikanimirisaj kiꞌ, ruma yecꞌo 
rukꞌaꞌ ri cheꞌ ri xejokꞌ el, riche (rixin) chi riyoj xojtic ca pa quiqꞌuexel. 20 Can 
kitzij wi chi xeꞌelesex el, ruma riyeꞌ ma xquinimaj ta ri xutzuj (xusuj) ri Dios 
chique. Y riyix xaxu (xaxe wi) ruma ri iniman ri Dios tek yixcꞌo ca pa quiqꞌuexel. 
Rumacꞌariꞌ ma utz ta chi ninimirisaj iwiꞌ. w Xa tixibij iwiꞌ. x 21 Ruma iwetaman 
chi ri Dios ma xerupokonaj ta ri wech aj Israel. Xa xerelesaj el, astapeꞌ riyeꞌ can 
ye rukꞌaꞌ wi ri cheꞌ riꞌ. Wi queriꞌ xuben quiqꞌui riyeꞌ, cꞌa ta cꞌa riyix chi man ta 
xquixrelesaj el wi ma xtinimaj ta. 22 Can tiwetamaj wi chi ri Dios sibilaj utz 
runaꞌoj, pero can nipe chukaꞌ royowal. Riyaꞌ xuyaꞌ rucꞌayewal pa quiwiꞌ ruma 
ma xquinimaj ta. Yacꞌa riyix ruyaꞌon rutzil chiwe, pero riyix rajawaxic chi 
can quixcꞌojeꞌ chupan ri utzil riꞌ. y Ruma wi ma xquixcꞌojeꞌ ta chupan ri utzil riꞌ, 
riyix chukaꞌ yixelesex el. 23 Y wi ri wech aj Israel xtitzolin chic pe ri quicꞌuꞌx y 
xtiquinimaj chic ri Dios, xquetic chic ka jun bey pa ruwiꞌ ri cheꞌ. z Ruma ri Dios 
nicowin chi yerutic chic ka jun bey. 24 Riyix can yix achiꞌel cꞌa rukꞌaꞌ jun olivo 
ri ma xtic ta, ri xa ruyon tzꞌucnek pe, pero xixelesex pe riqꞌui ri cheꞌ riꞌ y xixtic 
ka pa ruwiꞌ ri olivo ri ticon, astapeꞌ ma yix riche (rixin) ta ri cheꞌ riꞌ. Y wi queriꞌ 
xban chiwe riyix, cꞌa ta cꞌa ri wech aj Israel chi man ta xquetic chic ka jun bey 
pa ruwiꞌ ri cheꞌ ticon; ruma riyeꞌ can ye riche (rixin) wi ri cheꞌ riꞌ.

Tek xquecolotej ri israelitas
25 Wachꞌalal, riyin nwajoꞌ chi riyix niwetamaj ri xa cꞌa ma jane qꞌuiy ta 

tiempo tukꞌalajsaj ri Dios, riche (rixin) chi riyix man xa tichꞌob ka chi qꞌuiy 
iwetaman y cꞌo más inaꞌoj que chiquiwech ri israelitas, ma que ta riꞌ. Y rumariꞌ 
nbij el chiwe ri xa cꞌareꞌ xukꞌalajsaj ri Dios, chi ri wech aj Israel ri cowirnek ri 
cánima y ma nicajoꞌ ta niquinimaj ri Dios, xquecꞌojeꞌ na pakeꞌ queriꞌ, cꞌa ya tek 
xquetzꞌaket na ri ma ye israelitas ta a ri cꞌo chi niquinimaj na ri Dios. 26 Yacꞌariꞌ 
tek xquecolotej ri aj Israel. b Achiꞌel nubij ri ruchꞌabel ri Dios ri tzꞌibatal ca:

Chi ri Colonel xtipe pa Sion,
y xtrelesaj el ronojel ri ma utz ta pa cánima ri ye riy rumam ca ri 

Jacob.
 27 Yacꞌareꞌ nicꞌachoj ri trato ri xinben quiqꞌui. c

Chi riyin xtincuy ri quimac,
Queriꞌ nubij ri Dios chupan ri tzꞌibatal ca.
28  Yecꞌo wech aj Israel ri xquetzelaj ri Dios, ruma ma xquinimaj ta ri 
lokꞌolaj chꞌabel ri niyaꞌo colotajic. Y ruma cꞌa ri ma xquinimaj ta, rumariꞌ 
ri Dios xuyaꞌ ri ruchꞌabel chiwe riyix ri ma yix israelitas ta. Pero ri Dios 
cꞌa yerajoꞌ na ri wech aj Israel, ruma ye ruchaꞌon y ruma chukaꞌ chi can 
rutzujun (rusujun) ri rutzil chique ri ojer tak katiꞌt kamamaꞌ. 29 Ruma tek 
ri Dios nuyaꞌ jun sipanic, can ma nrelesaj ta chic. Y tek nusiqꞌuij (nroyoj) 

ri rutinamit, can ma xtutzolij ta chic riꞌ chrij. d 30 Riyix ri ma yix israelitas 
ta, tek rubanon ca ma xinimaj ta ri Dios. e Pero ruma ri wech aj Israel ma 
xquinimaj ta chic rutzij ri Dios, rumariꞌ ri Dios xujoyowaj iwech riyix, y 
xuyaꞌ ri colotajic chiwe. 31 Ri wech aj Israel ma quiniman ta ri Dios wacami, 
pero xtapon ri kꞌij tek ri Dios xtujoyowaj chic quiwech jun bey, y xtiquicꞌul 
chic ri rutzil, can achiꞌel ri xiben riyix. 32  Ri Dios can rutzꞌeton wi pe y can 
rukꞌalajsan wi chi quinojel ri winek can ye aj maquiꞌ f wi. Ri Dios queriꞌ 
rubin ruma nrajoꞌ chi nujoyowaj kawech konojel y nrajoꞌ yojrucol.

33 Ri Dios can sibilaj qꞌuiy wi ri etamabel ri cꞌo riqꞌui can achiꞌel jun nimalaj 
beyomel. Can majun nikꞌiꞌo ri runaꞌoj, y ma janiꞌ ta chi nikꞌax chkawech ri 
yerubanalaꞌ g Riyaꞌ. 34 Achiꞌel ri tzꞌibatal ca chupan ri ruchꞌabel ri Dios: ¿la cꞌo 
cami jun winek ri kꞌaxnek chuwech achique ri nuchꞌob ri Ajaf Dios? ¿O la cꞌo 
ta cami jun winek ri cowinek rubin chare ri Dios ri achique ri utz chi nuben? h 
35 ¿O la cꞌo cami jun winek xsipan jun cosa nabey chare ri Dios, riche (rixin) 
chi queriꞌ ri Dios can cꞌo chi nuyaꞌ pe ri rajel ruqꞌuexel chare? Majun. Queriꞌ 
nubij ri tzꞌibatal ca. 36 Ruma ya Riyaꞌ ri xbano ronojel. Can riqꞌui wi cꞌa Riyaꞌ 
petenak wi ronojel. i Y ronojel xeruben, riche (rixin) chi niquiyaꞌ rukꞌij rucꞌojlen. 
Can tinimirisex cꞌa rukꞌij ri Dios riche (rixin) xtibe kꞌij xtibe sek. Amén.

Ri cꞌaslen ri rajawaxic chi niquicꞌuaj ri ye ralcꞌual chic ri Dios

12  1 Wachꞌalal, ri Dios can nujoyowaj cꞌa kawech. Rumariꞌ ncꞌutuj utzil 
chiwe chi can tijachaꞌ ri ikꞌaꞌ iwaken j pa rusamaj ri Dios. Can achiꞌel xban 

chique ri chicop ri yecamisex y yetzuj (yesuj) chuwech ri Dios, wacami riyix ya 
ri icꞌaslen tijachaꞌ chare ri Dios. Jun lokꞌolaj cꞌaslen ri nika chuwech ri Dios, yariꞌ 
tiyaꞌ chare, y queriꞌ nicꞌatzin chi niben riche (rixin) chi nikꞌalajin chi can kitzij niyaꞌ 
rukꞌij ri Dios. 2 Ma titzekelbej ta ri quicꞌaslen ri winek ri xa riqꞌui re ruwachꞌulef 
quicukuban wi quicꞌuꞌx. Xa can tiyaꞌ kꞌij chare ri Dios riche (rixin) chi nujel ri 
inaꞌoj k riche (rixin) chi queriꞌ can tijalatej cꞌa chukaꞌ rubanic ri icꞌaslen. Y queriꞌ 
xtiwetamaj ri achique ri nrajoꞌ ri Dios chi nikaben. Ri nrajoꞌ Riyaꞌ, ya ri utz, ri 
jabel y ri tzꞌakatinek.

3 Ri Dios ruyaꞌon ri rutzil chuwe y yin ruyaꞌon chupan ri rusamaj. Rumariꞌ 
nbij chiwe chiꞌiwonojel: Ma tichꞌob ta ka chi más nim ikꞌij que chuwech 
ri can yatajnek chiwe ruma ri Dios. Chiꞌijujunal xa tichꞌoboꞌ na ka iwiꞌ chi 
utz achique chi samaj l ri yatajnek chiwe ruma ri Dios, wi jun samaj nim o 
coꞌol, ri can cukul icꞌuꞌx chubanic. 4 Can achiꞌel rubanon ri kachꞌacul, cꞌo 
rukꞌaꞌ, cꞌo raken, cꞌo runakꞌ ruwech, m pero ma junan ta quisamaj. 5 Y queriꞌ 
chukaꞌ riyoj ri kaniman chic ri Cristo, yoj qꞌuiy y jalajoj ruwech kasamaj. 
Pero junan kawech y nikatolaꞌ kiꞌ ruma konojel xa jun chic kabanon riqꞌui 
ri Cristo.

6 Can kacꞌulun cꞌa rutzil ri Dios, n ruma can rubanon chake chikajujunal, chi cꞌo 
jun samaj yatajnek chake. Rumariꞌ, wi yatajnek chake chi nikakꞌalajsaj ri nibix 
chake ruma ri Dios, o can tikakꞌalajsaj cꞌa chique ri nicꞌaj chic. Y can tikakꞌalajsaj cꞌa 
janipeꞌ ri can cukul kacꞌuꞌx riqꞌui chi nikakꞌalajsaj. 7 Wi yatajnek chake chi yekatoꞌ 
ri nicꞌaj chic, can quekatoꞌ cꞌa. Wi yatajnek chake chi yekatijoj ri nicꞌaj chic, can 
quekatijoj cꞌa. 8 Wi can yatajnek chake chi nikacukubaꞌ quicꞌuꞌx ri nicꞌaj chic, p can 
tikabanaꞌ cꞌa. Wi can yatajnek chake chi yekatoꞌ riqꞌui ri karajil, can quekatoꞌ cꞌa 
riqꞌui ronojel kánima. Wi can yatajnek chake chi yoj cꞌa riyoj ri yojucꞌuan quiche 
(quixin) ri kachꞌalal, can tikatijaꞌ kakꞌij chi utz quicꞌuaxic nikaben. q Wi can yatajnek 
chake chi nikajoyowaj quiwech ri yecꞌo pa kꞌaxon, can quekatoꞌ cꞌa riqꞌui quicoten.

9 Can queꞌiwajoꞌ cꞌa quinojel riqꞌui ronojel iwánima y mani riqꞌui caꞌiꞌ 
ipalej. Tiwetzelaj ri ma utz ta y titzekelbej ri utz. r 10 Riyix can iwachꞌalal 
iwiꞌ ruma iniman ri Cristo. Rumacꞌariꞌ can tiwajoꞌ iwiꞌ riqꞌui ronojel 
iwánima y tiyalaꞌ ikꞌij chiꞌiwachibil iwiꞌ.

11 Ma quixkꞌoran ta, xa can riqꞌui ronojel iwánima tibanaꞌ ri rusamaj ri 
Ajaf s y can timekꞌeꞌ icꞌuꞌx chubanic.

12  Tiquicot ri iwánima ruma iwoyoben ri utzil ri xtuyaꞌ ri Dios. t Ticochꞌoꞌ 
ronojel ri tijoj pokonal ri nikꞌaxaj. u Ma quixtaneꞌ ta chi niben orar.

13  Tek yecꞌo nicꞌaj lokꞌolaj tak kachꞌalal ri cꞌo rajawaxic chi yeꞌitoꞌ, 
queꞌitoꞌ. Tiyaꞌ quiposada tek nicꞌatzin y can utz quicꞌulic tibanaꞌ. v

14 Ri winek ri yeꞌetzelan iwuche (iwixin) y niquiben chiwe chi nitij 
pokon, ticꞌutuj ri rutzil ri Dios pa quiwiꞌ, w y ma ticꞌutuj ta chi nika 
rucꞌayewal pa quiwiꞌ ruma ri itzel yequibanalaꞌ.

15 Quixquicot quiqꞌui ri yequicot, y quixokꞌ quiqꞌui ri yeꞌokꞌ. x
16 Junan iwech tibanaꞌ y chiꞌiwonojel. Ma tinimirisaj ta iwiꞌ. z Junan iwech 

tibanaꞌ quiqꞌui ri majun oc quikꞌij y ma tichꞌob ta chi qꞌuiy iwetaman.
17 Wi cꞌo cꞌa jun winek ri cꞌo pokon nuben chiwe, ma tiyaꞌ ta ruqꞌuexel chare. a 

Can titijaꞌ ikꞌij chi niben ri utz chiquiwech quinojel ri winek, riche (rixin) chi majun 
itzel nilitej ta chiwij. b 18 Man cꞌa tiben ta oyowal, xa titijaꞌ ikꞌij chi nicꞌojeꞌ uxlanibel 
cꞌuꞌx chicojol quiqꞌui quinojel ri winek. 19 Riyix ri sibilaj yixinwajoꞌ, nbij cꞌa chiwe: 
Wi yecꞌo ri yebano pokon chiwe, ma tiyaꞌ ta ruqꞌuexel chique. Xa tiyaꞌ pa rukꞌaꞌ ri 
Dios, ruma ya Riyaꞌ ri xtiyaꞌo rutojbalil ri pokon ri yequibanalaꞌ. Can achiꞌel ri nubij 
ri Dios chupan ri tzꞌibatal ca: Pa nukꞌaꞌ riyin cꞌo wi riche (rixin) chi nyaꞌ rutojbalil 
pa quiwiꞌ ri yemacun, c nichaꞌ ri Ajaf. 20 Y rumariꞌ ri ruchꞌabel ri Dios ri tzꞌibatal ca, 
nubij: Wi ninum ri netzelan awuche (awixin), riyit xa tayaꞌ cꞌa ruway. Y wi nichakiꞌj 
ruchiꞌ, tayaꞌ cꞌa ruyaꞌ. d Wi queriꞌ xtaben, riyaꞌ xa can xtiqꞌuixbitej ruma ri itzel ri 
ye rubanalon. Queriꞌ nubij ri tzꞌibatal ca. 21 Ma tiyaꞌ ta kꞌij chi yixchꞌacatej ruma ri 

pokon ri niban chiwe. e Riyix xa tibanaꞌ utzil chare ri nibano pokon chiwe, riche 
(rixin) chi queriꞌ ri utz ri niben riyix, yariꞌ ri xtichꞌacon chrij ri itzel.

13  1 Can nicꞌatzin cꞌa chi konojel riyoj yekanimaj ri aj kꞌatbel tak tzij. f Ruma 
quinojel ri ye aj kꞌatbel tak tzij ya ri Dios ye yayon, y ya Riyaꞌ ri niyaꞌo 

ri kꞌatbel tzij pa quikꞌaꞌ. g 2 Ruma wi nikapabaꞌ kiꞌ chuwech ri kꞌatbel tzij, yojtajin 
nikapabaꞌ kiꞌ chuwech ri rukꞌatbel tzij ri Dios, ruma ri aj kꞌatbel tak tzij ya ri 
Dios ye yayon. Rumariꞌ wi queriꞌ nikaben, kayon nikayaꞌ kiꞌ pa rucꞌayewal. 3 Jun 
aj kꞌatbel tzij ma nuyaꞌ ta rucꞌayewal pa quiwiꞌ ri yebano ri utz, h xaxu (xaxe wi) 
pa quiwiꞌ ri yebano ri etzelal. Wi nawajoꞌ chi ma naxibij ta awiꞌ chiquiwech 
ri aj kꞌatbel tak tzij, tabanaꞌ cꞌa ri utz. Y wi queriꞌ naben, utz yatzꞌetetej cuma. 
4 Ruma ri aj kꞌatbel tak tzij ye rusamajel ri Dios. Ri Dios ye ruyaꞌon riche (rixin) 
chi yojquichajij. Pero wi nikaben ri ma utz ta, tikaxibij cꞌa kiꞌ chiquiwech, ruma 
ye riyeꞌ ri xqueyaꞌo rucꞌayewal pa kawiꞌ. Ruma ma chak ta queriꞌ yecꞌo. Can ye 
yaꞌon wi ruma ri Dios riche (rixin) chi niquicꞌajsaj quiwech ri yebano etzelal. 
5 Rumariꞌ rajawaxic chi quekanimaj ri aj kꞌatbel tak tzij, i pero ma xu (xe) ta 
wi riche (rixin) chi majun rucꞌayewal nika pa kawiꞌ. Ma que ta riꞌ. Ruma chi 
ri kánima can nubij chake chi utz yekanimaj. 6 Ruma chukaꞌ riꞌ tek yekatoj ri 
alcawal; j ruma ri aj kꞌatbel tak tzij, ya ri Dios yayon ri samaj chique riche (rixin) 
chi niquichajij ri tinamit y yariꞌ yetajin chubanic ronojel kꞌij.

7 Can tikatojoꞌ cꞌa ri rucꞌamon chi nikatoj chique. Tikatojoꞌ ri alcawal 
tek cꞌo chi nitoj ri alcawal. Tikatojoꞌ ri impuestos tek cꞌo chi nitoj ri 
impuestos. Ri winek ri cꞌo quikꞌij, can tikayaꞌ cꞌa quikꞌij. k Ri ye nimaꞌk tak 
winek, can tikabanaꞌ cꞌa chique chi ye nimaꞌk tak winek.

8 Ma utz ta chi nicꞌojeꞌ kacꞌas riqꞌui jun chic, pero ri ajowanriꞌil achiꞌel jun cꞌas ri 
majun bey xtitojtej ta ruma chi can rajawaxic chi nikajoꞌ kiꞌ. Ruma wi can yekajoꞌ 
ri kucꞌ kachꞌalal, can nikaben cꞌa ronojel ri nubij chupan ri ruley ri Dios. 9 Ri ley 
riꞌ nubij: Riyit achi ri cꞌo awixjayil, man cꞌa tacanoj ta jun chic ixok. Y chukaꞌ riyit 
ixok ri cꞌo awachijil, man cꞌa tacꞌom ta ruwech jun chic achi. Man cꞌa quixcamisan 
ta. Ma quixelekꞌ ta. Ma titzꞌuc ta tzij chrij jun chic winek. Ma tirayij ta ri cꞌo 
riqꞌui jun chic. Y cꞌo nicꞌaj chic chukaꞌ ri nubij ri ley. Pero cꞌo jun chic tzij ri numej 
ronojel reꞌ. Y ri tzij riꞌ nubij: Achiꞌel nawajoꞌ ka awiꞌ riyit, queriꞌ chukaꞌ queꞌawajoꞌ 
ri awucꞌ awachꞌalal. l 10 Wi yekajoꞌ ri kucꞌ kachꞌalal, majun cꞌa itzel nikaben chique. 
Y rumariꞌ, wi yekajoꞌ quinojel, can nikaben cꞌa ronojel ri nubij chupan ri ley. m

11 Y ronojel re yitajin chubixic, can riche (rixin) chi kojcꞌastej n cꞌa riyoj ri can 
achiꞌel yoj warnek, ruma ketaman chi xtapon na ri kꞌij tek xkojcolotej el. Cꞌo 
yan cꞌa kꞌij kaniman pe, y rumariꞌ yojcowin nikabij chi wacami xa nakaj chic 
yojcꞌo wi chare ri kꞌij riꞌ. 12 Ri akꞌaꞌ ya xa nikꞌax yan, y ri kꞌij ya xa ntel yan pe. 
Rumariꞌ, tikayaꞌ ca rubanic ri itzel tak banobel riche (rixin) ri kꞌekuꞌm. Nicꞌatzin 

chi tikacꞌuaj jun cꞌaslen riche (rixin) ri sakil riche (rixin) chi nikatoꞌ kiꞌ o chuwech 
ri itzel. 13 Riyoj yojcꞌo chic chupan ri sakil y rumariꞌ utz chi nikacꞌuaj jun cꞌaslen 
choj. Ma utz ta chi yojkꞌaber, ni ma utz ta chi xaxu (xaxe wi) chrij ri waꞌin nibe 
wi ri kánima. Ma utz ta chi ri achiꞌaꞌ y ri ixokiꞌ niquicanolaꞌ quiꞌ riche (rixin) chi 
yemacun; majun cꞌa ruwech etzelal ri quereꞌ utz ta chi nikaben. Ma utz ta chi 
cꞌo oyowal chkacojol y ma utz ta chi itzel nikatzꞌet chare jun chic ruma utz cꞌo. p 
14 Rajawaxic cꞌa chi can tikacusaj ri Ajaf Jesucristo achiꞌel nikacusaj jun katziak, 
y ma tikachꞌob ta chi nikayaꞌ kꞌij chique ri itzel q tak cosas ri nurayij ri chꞌaculaj.

Quekatoꞌ ri ma can ta cukul quicꞌuꞌx riqꞌui ri Dios

14  1 Ri kachꞌalal ri ma can ta cukul quicꞌuꞌx jabel riqꞌui ri Cristo, r pero nicajoꞌ 
yeꞌoc kiqꞌui, nicꞌatzin chi yekacꞌul, pero ma quekacꞌul ta xaxu (xaxe) wi 

riche (rixin) chi nikaben oyowal quiqꞌui, ruma chi xa jun wi ri niquichꞌob. 2 Achiꞌel 
chrij ri tiꞌij, riyoj cukul kacꞌuꞌx chi utz nikatij ronojel, yacꞌa ri kachꞌalal ri ma can 
ta cukul quicꞌuꞌx riqꞌui ri Cristo, cukul quicꞌuꞌx chi xaxu (xaxe) wi ri ichaj ri utz 
yequitij. s 3 Riyoj ri nikatij ronojel, ma queketzelaj ta ri kachꞌalal ri ma niquitij ta 
ronojel. t Y ri kachꞌalal riꞌ ma tiquibij ta chi ma utz ta ri nikaben riyoj ruma nikatij 
ronojel. Ruma ri Dios yoj rucꞌulun konojel, wi nikatij o ma nikatij ta ronojel. 
4 ¿Achique cꞌa abanic riyit tek yachꞌo chrij jun mozo ri xa ma amozo ta riyit? Ri 
mozo riꞌ wi utz ntajin chubanic o ma utz ta, riꞌ ya ri rupatrón ri aj cuenta chrij. u 
Pero ma xtitzak ta, ruma ri Ajaf can nicowin nuben chare chi ma xtitzak ta.

5 Yecꞌo kachꞌalal ri niquibij chi yecꞌo na kꞌij ri cꞌo chi nichajix. v Y yecꞌo 
kachꞌalal chukaꞌ ri niquibij chi ronojel kꞌij xa ye junan. Y rumariꞌ utz chi 
tikachꞌoboꞌ na jabel chikajujunal achique ri nikaben. 6 Ruma yecꞌo kachꞌalal 
ri cꞌo na kꞌij niquichajij, riche (rixin) chi niquiyaꞌ rukꞌij ri Ajaf. Pero yecꞌo 
nicꞌaj chic kachꞌalal ri niquibij chi ronojel kꞌij xa utz chi niyaꞌox (nyaꞌ) rukꞌij ri 
Ajaf. Ri kachꞌalal ri niquitij ronojel, queriꞌ niquiben riche (rixin) chi niquiyaꞌ 
rukꞌij ri Ajaf; ruma can niquimatioxij chare ri Dios tek niquitij. w Y queriꞌ 
chukaꞌ niquiben ri kachꞌalal ri ma niquitij ta ronojel. Queriꞌ niquiben riche 
(rixin) chi niquiyaꞌ rukꞌij ri Ajaf. Y riyeꞌ chukaꞌ yematioxin chare ri Dios.

7 Majun ri qꞌues chuwech re ruwachꞌulef ri xa riche (rixin) chi nuben ri nurayij 
ka riyaꞌ. x Majun chukaꞌ ri nicom ruma nrajoꞌ chi nicom. 8 Ruma re cꞌa yoj qꞌues 
na chuwech re ruwachꞌulef, riche (rixin) chi nikayaꞌ rukꞌij ri Cristo. Y chukaꞌ tek 
yojcom, riche (rixin) chi nikayaꞌ rukꞌij. Tek cꞌa yoj qꞌues na, yoj riche (rixin) ri Cristo. 
Y queriꞌ chukaꞌ tek yojcom, yoj riche (rixin) Riyaꞌ. 9 Ri Cristo can xcom y xcꞌastej 
riche (rixin) chi xoc Kajaf y ri cꞌa yoj qꞌues na y Cajaf chukaꞌ ri ye caminek chic el.

10 Rumariꞌ ma utz ta chi nikabij chi ma utz ta ri yerubanalaꞌ jun 
kachꞌalal. Y ma utz ta chukaꞌ chi niketzelaj jun kachꞌalal. Ruma can 

konojel cꞌo chi yojapon na chuwech ri Cristo riche (rixin) chi nikꞌat tzij pa 
kawiꞌ. z 11 Achiꞌel ri nubij chupan ri ruchꞌabel ri Dios ri tzꞌibatal ca:

Ri Ajaf nubij: Yin cꞌa riyin ri cꞌaslic Dios y can kitzij wi ri nbij,
chi quinojel winek xquexuqueꞌ chinuwech riyin, y xtiquibij chi can 

kitzij wi chi yin cꞌa riyin ri Dios. a
Queriꞌ nubij chupan ri tzꞌibatal ca.
12  Y queriꞌ nikatzꞌet chi napon na wi ri kꞌij tek chikajujunal xtibekajachaꞌ 
na cuenta chuwech ri Dios. b

13 Rumariꞌ man chic tikabij ta chrij jun kachꞌalal chi ma utz ta yerubanalaꞌ. 
Ri rajawaxic chi nikaben ya ri tikatijaꞌ kakꞌij riche (rixin) chi ma nikaben ta 
chare jun kachꞌalal chi nitzak pa mac. c 14 Y ruma riyin nuniman ri Ajaf Jesús 
y cukul nucꞌuꞌx riqꞌui, rumariꞌ wetaman chi majun ri xajan chi nitij. d Yacꞌa 
wi chuwech jun kachꞌalal cꞌo ri cosas ri xajan chi yetij, riꞌ xaxu (xaxe wi) cꞌa 
chuwech riyaꞌ riꞌ. e 15 Pero wi xa ruma natij jun cosa, xa rumariꞌ nuben caꞌiꞌ 
rucꞌuꞌx jun kachꞌalal y nitzak, ntel chi tzij chi ma nawajoꞌ ta ri awachꞌalal. 
Rumariꞌ ma tikatij ta jun cosa ri xa nuben chare jun kachꞌalal chi xa rumariꞌ 
nuyaꞌ ca ri Cristo. Ruma ri Cristo xcom chukaꞌ ruma ri kachꞌalal riꞌ. f 16 Y riche 
(rixin) chi ma niyokꞌotej ta ri utzilaj cꞌaslen ri kilon chic, ma tikaben ta ri xa 
ma utz ta chuwech jun kachꞌalal, g astapeꞌ chkawech riyoj can utz. 17 Ruma 
riyoj ri yojcꞌo pa rajawaren ri Dios, ri más rajawaxic chi nikayaꞌ pa cuenta ya 
ri nikacꞌuaj jun cꞌaslen choj y cꞌo ta uxlanibel cꞌuꞌx y quicoten pa tak kánima 
ruma ri Lokꞌolaj Espíritu. Y ma rajawaxic ta chi nikayaꞌ más pa cuenta wi 
utz nikatij jun cosa o xa ma utz ta, wi utz nikakum jun cosa o xa ma utz ta. h 
18 Ruma wi riqꞌui jun cꞌaslen choj y riqꞌui uxlanibel cꞌuꞌx y quicoten tek nikaben 
rusamaj ri Cristo, yojka chuwech ri Dios y chiquiwech chukaꞌ ri winek. i

19 Rumariꞌ tikacanoj cꞌa achique ri nikaben riche (rixin) chi man ta 
jun oyowal chkacojol j y tikacukubaꞌ kacꞌuꞌx chikachibil kiꞌ riche (rixin) 
chi yojqꞌuiy chupan ri kacꞌaslen riqꞌui ri Dios. k 20 Ma tikayoj ta ri samaj 
ri rubanon ri Dios pa ránima jun kachꞌalal xa ruma ri yekatij. Can kitzij 
wi chi ronojel utz yetij, l yacꞌa wi cꞌo jun kachꞌalal ri nitzak ruma nikatij 
jun cosa, riyoj xa can ma utz ta cꞌa ri nikaben riꞌ. 21 Rumariꞌ más utz ma 
tikatij ta tiꞌij ni ma tikakum ta ruyaꞌal uva, ni ma tikaben ta xabachique 
wi xa nuben chare jun kachꞌalal chi nuben caꞌiꞌ rucꞌuꞌx, nimacun o 
nitzak. m 22  Riyoj, wi cukul kacꞌuꞌx chi chuwech ri Dios utz nikatij ronojel 
cosas, xa pa kánima cꞌa ticꞌojeꞌ wi. Ruma can jabel ruwarukꞌij ri winek 
ri nunaꞌ ka pa ránima chi ma mac ta ntajin chubanic chuwech ri Dios. 
23  Yacꞌa wi xa caꞌiꞌ kacꞌuꞌx nikaben tek nikatij jun cosa, yojmacun. Ruma 
xabachique cꞌa ri nikaben ri xa riqꞌui caꞌiꞌ kacꞌuꞌx tek nikaben, yojmacun. n

15  1 Riyoj ri can kacukuban chic kacꞌuꞌx riqꞌui ri Cristo, rajawaxic chi 
yekacochꞌ o ri kachꞌalal ri ma can ta cukul quicꞌuꞌx riqꞌui ri Cristo. Man cꞌa 

tikaben ta xaxu (xaxe) wi ri nika chkawech riyoj. 2 Xa rajawaxic chi tikabanaꞌ ri 
nika chiquiwech ri kachꞌalal, p riche (rixin) chi cꞌo utz nucꞌom pe chique riyeꞌ, riche 
(rixin) chi yeqꞌuiy chupan ri quicꞌaslen riqꞌui ri Dios. q 3 Hasta ri Cristo ma xuben 
ta ri xa ruraybel ka Riyaꞌ. Riyaꞌ xuben ri ruraybel ri Tataꞌixel. Achiꞌel ri nubij 
chupan ri ruchꞌabel ri Dios ri tzꞌibatal ca: Ri yokꞌonic ri niquiben ri winek chawij 
riyit, xa chuwe cꞌa riyin xquiben wi. r Queriꞌ nubij ri Cristo chare ri Dios. 4 Y ronojel 
ri ruchꞌabel ri Dios ri tzꞌiban ojer ca, riche (rixin) chi cꞌo nucꞌut chkawech s tek 
tzꞌibatal ca. Can nuben cꞌa chake chi yojcochꞌon y nucukubaꞌ kacꞌuꞌx chiroyobexic 
ri rutzil ri Dios. 5 Ri Dios nuben chake chi yojcochꞌon y nucukubaꞌ apo kacꞌuꞌx. Y ri 
nuraybel riyin chiwe riyix, chi ri Dios nuben ta chiwe chi can ta junan iwech, t can 
achiꞌel chukaꞌ ri xucꞌut ca ri Cristo Jesús. 6 Riche (rixin) chi queriꞌ, kas junan cꞌa 
iwech niyaꞌ rukꞌij rucꞌojlen ri Dios ri Rutataꞌ ri Kajaf Jesucristo.

Ri lokꞌolaj chꞌabel ri niyaꞌo colotajic nitzijox chique ri ma ye israelitas ta
7 Riyix tek napon jun kachꞌalal iwuqꞌui, can riqꞌui ajowabel ticꞌuluꞌ y 

queriꞌ chukaꞌ rucꞌamon chi nuben riyaꞌ iwuqꞌui riyix, can tibanaꞌ achiꞌel 
xuben ri Cristo; ruma Riyaꞌ can xojrucꞌul, riche (rixin) chi ri Dios xtucꞌul 
ta cꞌa rukꞌij rucꞌojlen. 8  Queriꞌ nbij chiwe, ruma ri Cristo xpe riche (rixin) 
chi xojrutoꞌ ri yoj israelitas ri banon ri circuncisión chake, riche (rixin) 
chi xucꞌut chkawech chi ri Dios can nuben wi ri nubij. u Can ya cꞌa ri 
Cristo ri xcꞌamo pe ri utzil ri rutzujun (rusujun) ca ri Dios chique ri ojer 
tak katiꞌt kamamaꞌ chi nuyaꞌ. 9 Y xpe chukaꞌ riche (rixin) chi ri ma ye 
israelitas ta v niquiyaꞌ chukaꞌ rukꞌij rucꞌojlen ri Dios, ruma Riyaꞌ xujoyowaj 
quiwech. Achiꞌel ri nubij chupan ri ruchꞌabel ri Dios ri tzꞌibatal ca:

Xcatinkꞌalajsaj cꞌa chiquicojol ri winek ri ma ye israelitas ta y xtinyaꞌ 
cꞌa akꞌij,

y xtinbixaj ri abiꞌ.
Queriꞌ ri tzꞌibatal ca.
10 Y ri ruchꞌabel ri Dios nubij chukaꞌ:

Riyix ri ma yix israelitas ta, quixquicot quiqꞌui ri ye israelitas, ri 
rutinamit ri Dios. w

Queriꞌ nubij chupan ri tzꞌibatal ca.
11 Y chukaꞌ nubij:

Tiyaꞌ rukꞌij ri Ajaf chiꞌiwonojel riyix ri ma yix israelitas ta.
Quinojel winek tiquiyaꞌ cꞌa rukꞌij ri Dios. x

Queriꞌ nubij chupan ri tzꞌibatal ca.
12  Y ri Isaías rutzꞌiban ca:

Cꞌo jun riy rumam ri Isaí xticꞌojeꞌ y
y xtoc jun aj kꞌatbel tzij pa quiwiꞌ ri ma ye israelitas ta,
y ri winek riꞌ can xticoyobej cꞌa chi niquil utzil riqꞌui. z

Quecꞌariꞌ ri rutzꞌiban ca.
13 Ri Dios ri nibano chake chi cukul apo kacꞌuꞌx chiroyobexic ri rutzujun 
(rusujun) ca chake, can xtunojsaj ta cꞌa ri iwánima riqꞌui ronojel quicoten y 
uxlanibel cꞌuꞌx ruma can iniman chic Riyaꞌ. Can queriꞌ ta cꞌa xtuben chiwe 
riche (rixin) chi can ta cukul apo icꞌuꞌx chiroyobexic ri rutzil ri Dios ri nuyaꞌ 
chiwe, ruma chi ri ruchukꞌaꞌ ri Lokꞌolaj Espíritu can nisamej pa tak iwánima.

14 Wachꞌalal, riyin jabel wetaman chi riyix can nojnek ri utzil pa tak 
iwánima. Wetaman chukaꞌ chi riyix cꞌo qꞌuiy iwetaman, a rumariꞌ tek 
yixcowin nipixabalaꞌ iwiꞌ chiꞌiwachibil iwiꞌ. b 15 Pero rajawaxic chi nnataj 
el chiwe riche (rixin) chi ma nimestaj ta, y rumariꞌ ma xinpokonaj ta 
xintzꞌibaj chic el chupan re wuj reꞌ. Xintzꞌibaj el chiwe, ruma ri rutzil 
ri Dios ri ruyaꞌon chuwe, 16  yariꞌ ri banayon chuwe chi xinoc rusamajel 
ri Jesucristo, riche (rixin) chi ntzijoj chique ri winek ri ma ye israelitas 
ta c ri lokꞌolaj ruchꞌabel ri Dios ri niyaꞌo colotajic. Y queriꞌ riyeꞌ niquijech 
ri quicꞌaslen chare ri Dios ruma ri nusamaj riyin. Riyeꞌ can yeka wi 
chuwech ri Dios, ruma ri Lokꞌolaj Espíritu nuchꞌajchꞌojsaj ri quicꞌaslen.

17 Ri Cristo Jesús cꞌo wuqꞌui, y rumariꞌ riyin sibilaj yiquicot riqꞌui ri samaj 
ri yaꞌon chuwe ruma ri Dios. 18 Riyin man ta jun tzij yicowin nbij wi man 
ta ri Cristo yin rucusan chubanic re samaj reꞌ, can ya wi cꞌa ri Cristo ri 
ucusayon wuche (wixin). d Y rumariꞌ tek ye qꞌuiy chique ri winek ri ma ye 
israelitas ta ri yeniman riche (rixin). e Niquinimaj ruma niquicꞌaxaj ri lokꞌolaj 
chꞌabel ri niyaꞌo colotajic ri ntzijoj chique y ruma chukaꞌ chi xquitzꞌet ri samaj 
ri xinben chiquicojol. 19 Y xequitzꞌet chukaꞌ ri milagros ri xenben. Ruma ri 
Lokꞌolaj Espíritu can nuyaꞌ wi uchukꞌaꞌ chuwe riche (rixin) chi yenben nimaꞌk 
tak milagros f riche (rixin) chi nikꞌalajin chi kas kitzij chi ya ri ruchꞌabel 
ri Dios ri ntzijoj. Riyin xintzijoj pa Jerusalem ri lokꞌolaj chꞌabel ri niyaꞌo 
colotajic, y pa tak nicꞌaj chic tinamit, y xintzijoj chukaꞌ cꞌa pa ruwachꞌulef 
Ilírico. Can ronojel cꞌa ri lugar riꞌ xinyaꞌ yan rutzijol ri lokꞌolaj ruchꞌabel ri 
Cristo. 20 Quereꞌ nben ruma sibilaj nwajoꞌ nkꞌalajsaj ri lokꞌolaj chꞌabel ri niyaꞌo 
colotajic pa tak lugar ri ma etaman ta chi rajawaxic chi ninimex ri Cristo, y 
ma ya ta ri acuchi (achique) ri xa chapon chic rutzijoxic g cuma nicꞌaj chic. 21 Y 
tek quereꞌ nben, can nibanatej cꞌa ri nubij chupan ri ruchꞌabel ri Dios:

Chi ri winek ri majun quicꞌaxan ta chrij Riyaꞌ, xtiquicꞌaxaj cꞌa;
y ri winek ri majun tzijon ta chique chrij Riyaꞌ, xtikꞌax chiquiwech. h

Queriꞌ nubij chupan ri tzꞌibatal ca.

Ri Pablo nrajoꞌ nibe chiquitzꞌetic ri kachꞌalal ri yecꞌo pa Roma
22 Y ruma sibilaj nwajoꞌ ntzijoj ri ruchꞌabel ri Dios chique ri ma quicꞌaxan ta, 

rumariꞌ ma yin cowinek ta yin aponak iwuqꞌui. i Astapeꞌ can qꞌuiy mul nrayin 
chi yin aponak ta. 23 Yacꞌa re wacami xinqꞌuis yan ri nusamaj ri pa tak tinamit 
ri xinnataj yan ka chiwe. Y qꞌuiy yan cꞌa junaꞌ wajowan chi yinapon iwuqꞌui. j 
24 Nchꞌobon chi yikꞌax el iwuqꞌui tek xquibe pan España. Nwajoꞌ yicꞌojeꞌ el jun 
caꞌiꞌ oxiꞌ kꞌij iwuqꞌui riche (rixin) chi nikatzꞌet chic kawech, riche (rixin) chi riyix 
niyaꞌ quicoten pa wánima. Y chukaꞌ nwajoꞌ chi niyaꞌ ta el chuwe ri nicꞌatzin riche 
(rixin) ri nubey. 25 Yacꞌa wacami yibe na pa Jerusalem riche (rixin) chi nbenjachaꞌ 
ca jun ofrenda k chique ri lokꞌolaj tak kachꞌalal ri yecꞌo chiriꞌ. 26 Ruma ri lokꞌolaj 
tak kachꞌalal ri ma ye israelitas ta ri yecꞌo waweꞌ pa ruwachꞌulef Macedonia y 
pa ruwachꞌulef Acaya, xalex pa cánima chi niquitek el jun ofrenda chique ri 
pobres l ri yecꞌo chiquicojol ri lokꞌolaj tak kachꞌalal israelitas ri yecꞌo pa Jerusalem. 
27 Nicajoꞌ yequitoꞌ. Y utz chi niquiben queriꞌ, ruma cꞌo modo nikabij chi cꞌo jun 
quicꞌas quiqꞌui ri israelitas. Ruma ye ri israelitas ri xetzijon ri ruchꞌabel ri Dios 
chique, y rumariꞌ utz chi riyeꞌ yequitoꞌ m jubaꞌ ri israelitas chukaꞌ. 28 Y tek njachon 
chic cꞌa ca ri ofrenda riꞌ, yacꞌariꞌ tek xquibe pan España y yacꞌariꞌ tek xquikꞌax 
el iwuqꞌui riyix. 29 Y wetaman chi tek xquinapon iwuqꞌui, can nim wi ri utzil ri 
xticꞌul ruma ri lokꞌolaj ruchꞌabel n ri Cristo ri xtincꞌuaj chiwe.

30 Wachꞌalal, ruma ri Jesucristo ri Kajaf, y ruma chukaꞌ chi ri Lokꞌolaj 
Espíritu ruyaꞌon pa tak kánima chi nikajoꞌ kiꞌ, rumariꞌ ncꞌutuj jun utzil chiwe 
chi riqꞌui ronojel iwánima quinitoꞌ riqꞌui ri oración, o 31 riche (rixin) chi man 
ta xquika pa quikꞌaꞌ p ri winek ri ma quiniman ta ri Jesucristo ri chiriꞌ pa 
Judea. Y chukaꞌ xticꞌutuj ta chare ri Dios chi ri lokꞌolaj tak kachꞌalal ri pa 
tinamit Jerusalem chilaꞌ pa Judea, jabel ta rucꞌulic xtiquiben chare ri ofrenda 
ri xtinjech chique. 32  Y queriꞌ, xtiquicot ta ri wánima tek xquinapon iwuqꞌui 
wi queriꞌ ri ruraybel ri Dios, q y xquinuxlan ta el jubaꞌ iwuqꞌui. 33 Y can ya ta 
cꞌa ri Dios ri niyaꞌo ri uxlanibel cꞌuꞌx ri xticꞌojeꞌ iwuqꞌui r chiꞌiwonojel. Amén.

Ri Pablo nutek el rutzil quiwech ri kachꞌalal

16  1 Y nchilabej cꞌa el chiwe chi ticꞌuluꞌ ri kachꞌalal Febe. Ri ixok riꞌ jun 
diaconisa pan iglesia ri cꞌo pa tinamit Cencrea. s 2  Can ticꞌuluꞌ t jabel 

ruma queriꞌ utz chi niben riyix lokꞌolaj tak kachꞌalal, chique ri xa jun chukaꞌ 
quibanon riqꞌui ri Ajaf. Nwajoꞌ chi xtitoꞌ ta ri kachꞌalal Febe riqꞌui ri nicꞌatzin 
chare; ruma riyaꞌ ye rutoꞌon ye qꞌuiy y queriꞌ chukaꞌ rubanon wuqꞌui riyin.

3 Tiyaꞌ rutzil quiwech ri kachꞌalal Priscila y Aquila, u ri junan xojsamej quiqꞌui 
pa rusamaj ri Cristo Jesús. 4 Riyeꞌ jubaꞌ ma xecom chinucolic riyin, y riyin sibilaj 

nmatioxij chique. Y queriꞌ chukaꞌ quinojel ri kachꞌalal ri ma ye israelitas ta, can 
yematioxin chukaꞌ chique. 5 Y tiyaꞌ chukaꞌ rutzil quiwech ri quiniman chic ri 
Jesucristo, ri nibix iglesia chique, ri niquimol quiꞌ pa cachoch ri kachꞌalal Priscila 
y Aquila. v Y queriꞌ chukaꞌ tiyaꞌ rutzil ruwech ri kachꞌalal Epeneto, ri sibilaj nwajoꞌ. 
Ya riyaꞌ ri nabey ri xniman w riche (rixin) ri Cristo pa ruwachꞌulef Acaya. 6 Tiyaꞌ 
rutzil ruwech ri kachꞌalal María. Riyaꞌ sibilaj nisamej chicojol. 7 Tiyaꞌ chukaꞌ 
rutzil quiwech ri Andrónico y Junias, ri ye nuwinak, y junan chukaꞌ xojcꞌojeꞌ 
quiqꞌui pa cárcel. Riyeꞌ más nabey quiniman ri Cristo que chinuwech riyin. Y 
riyeꞌ can jabel wi chukaꞌ ye tzꞌeton cuma ri nicꞌaj chic apóstoles.

8 Tiyaꞌ rutzil ruwech ri kachꞌalal Amplias. Sibilaj nwajoꞌ ruma riyaꞌ chukaꞌ 
runiman ri Ajaf. 9 Tiyaꞌ rutzil ruwech ri kachꞌalal Urbano. Riyaꞌ junan 
xojsamej riqꞌui pa rusamaj ri Cristo Jesús. Y tiyaꞌ chukaꞌ rutzil ruwech ri 
kachꞌalal Staquis, ri sibilaj nwajoꞌ. 10 Tiyaꞌ rutzil ruwech ri kachꞌalal Apeles. 
Riyaꞌ can nikꞌalajin chi cukul rucꞌuꞌx riqꞌui ri Cristo. Tiyaꞌ rutzil quiwech ri 
kachꞌalal ri yecꞌo pa rachoch ri Aristóbulo. 11 Tiyaꞌ rutzil ruwech ri kachꞌalal 
Herodión, ri nuwinak. Tiyaꞌ rutzil quiwech ri kachꞌalal ri yecꞌo pa rachoch ri 
Narciso, ri xa jun quibanon riqꞌui ri Ajaf. 12  Tiyaꞌ rutzil quiwech ri kachꞌalal 
ixokiꞌ ri Trifena y Trifosa, ri ye rusamajel ri Ajaf. Tiyaꞌ rutzil ruwech ri 
kachꞌalal Pérsida, ri sibilaj nwajoꞌ. Riyaꞌ sibilaj samajnek pa rusamaj ri Ajaf. 
13 Tiyaꞌ rutzil ruwech ri kachꞌalal Rufo. Riyaꞌ can chaꞌon x wi ruma ri Ajaf. Y 
tiyaꞌ chukaꞌ rutzil ruwech ri ruteꞌ riyaꞌ, ri can achiꞌel chukaꞌ nteꞌ riyin. 14 Tiyaꞌ 
rutzil quiwech ri kachꞌalal Asíncrito, Flegonte, Hermas, Patrobas, Hermes 
y ri kachꞌalal ri yecꞌo quiqꞌui. 15 Tiyaꞌ rutzil quiwech ri kachꞌalal Filólogo, ri 
Julia, ri Nereo y ri ranaꞌ, ri Olimpas y ri lokꞌolaj tak kachꞌalal ri yecꞌo quiqꞌui.

16  Y chukaꞌ nbij chiwe chi tiyaꞌ rutzil iwech y chiꞌiwonojel riqꞌui jun 
lokꞌolaj tzꞌuban (tzꞌuman) chiꞌij. Y ticꞌuluꞌ cꞌa ri rutzil iwech ri niquitek el 
quinojel ri iglesias riche (rixin) ri Cristo.

17 Wachꞌalal, nchilabej cꞌa chiwe chi tichajij iwiꞌ chiquiwech ri winek ri xa 
yequijech ri kachꞌalal, niquiyoj quicꞌuꞌx y niquiben chique chi yetzak, ruma 
jun wi chic tijonic ri niquicꞌut y xa man achiꞌel ta ri tijonic ri icꞌuan riyix. Ri 
winek ri yebano queriꞌ ma queꞌitzekelbej ta, xa quixel quiqꞌui. z 18 Ruma ri 
winek riꞌ ma ya ta ri Kajaf Jesucristo ri niquinimaj, xa ya ri quiraybel ka riyeꞌ ri 
niquiben. Riyeꞌ xa caꞌiꞌ quipalej ruma jabel tak chꞌabel cꞌa ri yequibilaꞌ y rumariꞌ 
tek utz niquicꞌaxaj ri kachꞌalal ri ma nichꞌobotej ta jabel chiquiwech, y chanin 
yekꞌolotej pa quikꞌaꞌ. a 19 Yacꞌa riyix, quinojel quetaman chic chi can ninimaj wi 
rutzij ri Dios, y riyin sibilaj niquicot ri wánima rumariꞌ. Pero chukaꞌ nwajoꞌ chi 
tiwetamaj chi nicꞌojeꞌ inaꞌoj chubanic ri utz b y ma chubanic ta ri etzelal. 20 Ya 
ri Dios niyaꞌo uxlanibel cꞌuꞌx chiwe. Y Riyaꞌ chanin xtuben chiwe chi yixcowin 
xtipalbej chi aken ri Satanás. c Ri rutzil ri Kajaf Jesucristo xticꞌojeꞌ ta cꞌa iwuqꞌui.

21 Ri kachꞌalal Timoteo d nutek el rutzil iwech. Kachibilan kiꞌ pa 
rusamaj ri Dios. Niquitek el chukaꞌ rutzil iwech ri Lucio, e ri Jasón f y ri 
Sosípater; riyeꞌ ye nuwinak.

22  Y riyin ri Tercio, ri yitzꞌiban el g ri ruchꞌabel ri kachꞌalal Pablo, ntek 
cꞌa el rutzil iwech pa rubiꞌ ri Ajaf.

23  Ri kachꞌalal Gayo h nutek el rutzil iwech. Wacami ya ri pa rachoch 
riyaꞌ cꞌo wi nuposada, y waweꞌ chukaꞌ noquicꞌutuj wi quiposada quinojel 
ri quiniman chic ri Jesucristo, ri nibix iglesia chique. Ri kachꞌalal Erasto i 
nutek el rutzil iwech. Ya riyaꞌ ri yacol puek riche (rixin) ri tinamit. Y 
queriꞌ chukaꞌ nutek el rutzil iwech ri kachꞌalal Cuarto.

24 Ri rutzil ri Kajaf Jesucristo xticꞌojeꞌ ta cꞌa iwuqꞌui chiꞌiwonojel. Amén.

Konojel tikayaꞌ rukꞌij ri Dios
25 Tiyaꞌ cꞌa rukꞌij ri Dios. Ruma xaxu (xaxe wi) Riyaꞌ ri nicowin nibano 

chiwe chi can nicukubaꞌ icꞌuꞌx riqꞌui. Queriꞌ nubij ri lokꞌolaj chꞌabel ri 
niyaꞌo colotajic, ri ruchꞌabel ri Jesucristo ri ntzijoj riyin. Re chꞌabel reꞌ ma 
can ta kꞌalajsan pe ruma ri Dios, xa cꞌa ya re tiempo reꞌ xukꞌalajsaj jabel. j 
26  Wacami xkꞌalajsex yan k cꞌa chkawech, y rumariꞌ tek nikꞌax chkawech ri 
ye tzꞌiban ca cuma ri profetas ri xekꞌalajsan ri ruchꞌabel ri Dios ojer ca. Ri 
Dios ri majun bey xticom ta riche (rixin) xtibe kꞌij xtibe sek rubin ca chi 
titzijox chique quinojel winek, y yariꞌ ri ntajin wacami, riche (rixin) chi 
tiquicukubaꞌ quicꞌuꞌx riqꞌui Riyaꞌ y tiquinimaj ri rutzij.

27 Xaxu (xaxe wi) Riyaꞌ ri Dios cꞌo y majun chic jun. Riyaꞌ cꞌo ronojel 
etamabel riqꞌui. Tikayaꞌ cꞌa rukꞌij rucꞌojlen Riyaꞌ riche (rixin) xtibe kꞌij xtibe 
sek. Xaxu (xaxe wi) ruma ri Jesucristo yojcowin nikayaꞌ rukꞌij ri Dios. Amén. 

